
ҲАР БИР КУН – БУ ИМКОНИЯТ, ҲАР БИР КУН – БУ КЕЛАЖАК ПОЙДЕВОРИ

ÞÐÒ ÁÈÒÒÀ, ÂÀÒÀÍ ÁÈÒÒÀ — Ó ÆÎÍÀÆÎÍ ЎÇÁÅÊÈÑÒÎÍ!

МАҚСАД АНИҚ, ЭЗГУ НИЯТЛАР ЮКСАК 

2023 йил 14 июль. Бу сана халқимиз, жумладан, партия-
миз электорати, фаоллари орзиқиб кутган, мамлакатимиз та-
раққиётида навбатдаги, янада юксак  босқични бошлаб берган 
кун сифатида тарихга муҳрланади. Зеро, бир ҳафта аввал мам-
лакатимизда бўлиб ўтган президентлик сайловида 87,05 фоиз 
овоз билан халқимиз ишончи ва меҳрига сазовор бўлган Шавкат 
Мирзиёев Ўзбекис тон  Республикаси Олий Мажлиси Қонунчилик 
палатаси ва Сенатининг қўшма мажлисида президентлик лаво-
зимига киришиш олдидан тантанали қасамёд қабул қилди.

ХАЛҚ ИШОНЧИ ВА 
МЕҲРИ МУҚАДДАС

Актам ХАИТОВ,
O‘zLiDeP Сиёсий Кенгаши
Ижроия қўмитаси раиси

Шавкат Мирзиёев бу уну-
тилмас санада Олий Мажлис 
Қонунчилик палатаси ва Сена-
тининг қўшма мажлисида Ўзбе-
кистон Президенти сифатида 
қасамёд қилди. 

Жорий йилнинг 9 июль ку-
ни бўлиб ўтган сайловда Ўзбе-
кистон Президенти этиб қайта 
сайланган Шавкат Мирзиёев 
(сайловчиларнинг мутлақ 
кўпчилик овози – 87,05% на-
тижа кўрсатган ҳолда) Олий 
Мажлис палаталари мажлиси-
да қасамёд қабул қилиб, давлат 
раҳбари лавозимига киришди. 

 Шавкат Мирзиёев Ўзбе-
кистон Республикаси Консти-
туцияси ва муқаддас Қуръони 
Каримга қўлини қўйган ҳолда 
қасамёд қиларкан, Бош қомуси-
мизнинг 92-моддасига биноан, 
ушбу ҳая жонли сўзларни изҳор 
этди: “Ўзбекистон халқига са-
доқат билан хизмат қилиш-
га, респуб ликанинг Конститу-
цияси ва қонунларига қатъий 
риоя этишга, фуқароларнинг 
ҳуқуқлари ва эркинликларига 
кафолат беришга, Ўзбекистон 
Респуб ликаси Президенти 
зиммасига юклатилган вази-

фаларни виж донан бажаришга 
тантанали қасамёд қиламан”.

Яна бир эътиборли жиҳати, 
давлат раҳбари этиб сайланган 
O‘zLiDeP номзоди ўзига юксак 
ишонч билдириб, Ўзбекистон 
Республикаси Президенти этиб 
сайлаган халқимизга чин юрак-
дан самимий миннатдорчилик 
билдирди. “Муқаддас Вата-
нимиз тимсоли ва мустақил-
лигимиз рамзи бўлган Ўзбе-
кистон Республикаси давлат 
байроғига, мадҳиямиз ва гер-
бимизга, менга топширилган 
Президентлик Олий нишони 
ва байроғига юксак ҳурмат 
бажо келтираман”, дегани-
да ушбу маросимда бевосита 
иштирок этаётган инсонлар ва 

ана шу тарихий жараённи те-
леэкран ва радио тўлқинлари 
ҳамда ижтимоий тармоқлар 
орқали кузатиб  турган милли-
онлаб юртдошларимиз юраги 
фахру ифтихорга тўлди.

Шавкат Мирзиёевнинг 
Олий Мажлис Қонунчилик па-
латаси ва Сенатининг қўшма 
мажлисида Президент лавози-
мига киришишга бағишланган 
тантанали маросимдаги нутқи-
да тилга олинган энг муҳим 
жиҳатларга партиямиз фаолла-
рининг билдирган муносабат-
ларини эътиборингизга ҳавола 
этамиз.

Давоми 3-саҳифада.

2023 йил 14 июль. 
Бу сана тарихий кун сифатида халқи-
миз хотирасида абадий қолажак.

 Тадбиркорлар ва ишби-
лармонлар ҳаракати – 
 Ўзбекистон Либерал-демок-
ратик партияси Сиёсий 
Кенгаши Ижроия қўмитаси 
ҳамда партиянинг Олий 
Мажлис Қонунчилик палата-
сидаги фракциясининг 
қўшма мажлиси бўлиб ўтди.

Уни OʻzLiDeP Сиёсий Кен-
гаши Ижроия қўмитаси раиси 
Актам Хаитов кириш сўзи би-
лан очди. Тадбирда янги сайлан-
ган Ўзбекистон Республикаси 
Президенти Шавкат Мирзиёев-
нинг лавозимга киришиш танта-
нали маросимига бағишланган 
Олий Мажлис палаталари қўш-
ма мажлисидаги нутқидан келиб 
чиқадиган партия ва фракция 
олдидаги устувор масалалар 
атрофлича муҳокама қилинди. 

Таъкидланганидек, шу йил-
нинг 14 июли халқимиз, жум-
ладан, партиямиз электорати, 

фаоллари орзиқиб кутган, мам-
лакатимиз тараққиётида нав-
батдаги, янада юксак босқич 
бошланган кун сифатида янги 
Ўзбекистон тарихига муҳрланди. 
Боиси, яқинда мамлакатимизда 
бўлиб ўтган президентлик сай-
ловида 87,05 фоиз овоз билан 
халқимиз ишончи ва меҳрига са-

зовор бўлган Шавкат  Мирзиёев 
Ўзбекистон Республикаси Олий 
Мажлиси Қонунчилик палатаси 
ва Сенатининг қўшма мажлиси-
да президентлик лавозимига ки-
ришиш олдидан тантанали қаса-
мёд қабул қилди.

Мазкур маросимда дав-
латимиз раҳбари нутқ сўзлаб, 

 Ўзбекистон учун келгуси йиллар 
сиёсий, иқтисодий-ижтимоий, 
маданий-гуманитар соҳаларда 
туб бурилиш ва улкан ўзгариш-
лар даври бўлишини таъкидла-
ди. 

Давоми 2-саҳифада.

Кейинги йилларда юз берган ҳаёт-
бахш ўзгаришлар, янгиланишларга гу-
воҳ бўлаётган юртдошларимиз прези-
дент сайловида тўғри танловни амалга 
оширганликларини яна бир карра чуқур 
ҳис этдилар.  

Президентимиз ўз сўзида барча-
мизни янада қатъият ва шижоат билан 
ишлашга ундади: “Халқимизнинг бизга 
билдирган юксак ишончи барчамиз-
дан – депутат ва сенаторлар, вазир ва 
ҳокимлар, давлат ва нодавлат ташки-
лотлари раҳбарларидан, ҳар бир юрт-
дошимиздан белимизни янада маҳкам 
боғлаб, аввалгидан икки-уч карра 
кўпроқ ғайрат ва шижоат билан ишлаш-
ни талаб этади”. 

Мамлакатимиз раҳбари Ўзбекис-
тон учун келгуси йиллар сиёсий, иқти-
содий-ижтимоий, маданий-гуманитар 
соҳаларда туб бурилиш ва улкан ўзга-
ришлар даври бўлишини таъкидлади. 

Хусусан, партиямиз асосий элек-
торати саналган, тадбиркорлик янада 
кенг қулоч ёзишидан манфаатдор иш-
билармонлар, фермерлар учун яқин 
истиқболда имтиёзлар, енгилликлар 
бериш сиёсати изчил давом эттирила-
ди. Солиқ тизимини соддалаштириш 
ва барча тадбиркорлар учун тенг им-
кониятлар яратиш, келгуси йилларда 
бизнес учун қўшилган қиймат, фойда, 
айланмадан олинадиган ва мол-мулк 
солиғи бўйича ставкалар оширилмас-
лиги қатъий кафолатланади. Вақтида 
солиқ тўлаётган корхоналарда қўшил-
ган қиймат солиғини қайтариш муддати 
бир кун этиб белгиланиб, солиқ текши-
рувлари ўтказилмасдан уларга  давлат 
харидларида устунлик берилади. Шу-
нинг баробарида “Очиқ мулоқот”лар 
орқали бизнес муаммоларини ҳал қи-
лиш, бизнесга ноқонуний аралашувга 
йўл қўймаслик ва хусусий мулк дахл-
сизлиги борасидаги ишлар қатъий да-
вом эттирилади. 

Тадбиркорлик қўллаб-қувватлани-
шининг қанчалик муҳимлигини ҳамма 
яхши тушунади. Айниқса, иқтисодий та-
раққиётни тадбиркорларнинг фаолияти-
сиз тасаввур этиб бўлмайди. Тадбиркор 
нафақат ўзи ва оиласини, балки халқни 
ҳам, давлатни ҳам боқади, янги иш ўрин-
лари ташкил этиб, аҳоли  бандлигини 
таъминлайди. Ишбилармонлик ривож-
ланса, жамиятнинг барча жаб ҳаларида 
ўзгариш, ривожланиш бўлади, одамлар 
ҳаётдан кўнгли тўлиб, руҳи кўтарилиб, 
янги-янги марраларга интилади. 

 Қишлоқ хўжалигида амалга оши-
рилиши белгиланган чора-тадбирлар 
замирида ҳам халқимиз розилиги, тур-
муши фаровонлигини ошириш мақсади 
мужассам. Зеро, деҳқон эмин-эркин, 
бемалол ишласа, эл дас турхони тўкин 
бўлади. 

Қишлоқ хўжалиги маҳсулотлари-
ни сотган фермерларга қўшилган қий-
мат солиғининг 50 фоизини қайтариш 
амалиёти йўлга қўйилиши уларни рағ-
батлантирувчи кучли омилга айланади. 
2030 йилгача қишлоқ хўжалигида бир 
гектардан олинадиган ўртача даромад-
ни 3 минг доллардан 5 минг долларга 
етказиш, ҳосилдорликни пахта бўйи ча 
ўртача 45-50 центнерга, ғалла бўйича 
– 80-85 центнерга ошириш учун зарур 
шароитлар яратилиши ҳар бир ер эга-
сига куч ва иштиёқ бағишлаяпти. 

Қўшимча 300 минг гектар майдон-
лари ўзлаштирилиб, уларда интенсив 
боғ ва узумзорлар ташкил этилиши 
бош қа тармоқлар ривожига ҳам ижо-
бий таъсир кўрсатади. 

Агротармоқда 2,5 миллион тонна 
қувватга эга бўлган 100 та янги логис-
тика марказини ишга тушириш, соҳада 
экспорт ҳажмини йилига 10 миллиард 
долларга етказиш чоралари кўрили-
ши, қишлоқ хўжалигига 15 миллиард 
доллар инвестициялар жалб этилиши 
соҳани янги босқичга олиб чиқади.

Мазкур вазифалар тадбиркор-
ларимиз ҳамда қишлоқ мулкдорлари 
истак-интилиш ларига ғоят ҳамоҳанг. 
Шу ўринда  сув тақчиллигининг олди-
ни олиш бўйича ҳам талай ишлар режа-
лаштирилаётганини тилга олиш зарур. 
Чунки ушбу ресурсни тежасак, унумли 
фойдалана олсаккина жамики мўлжал-
ларимиз рўёбга чиқади. 

Давлатимиз раҳбари биз фақат 
деҳқончилик билан кун кўрадиган мам-
лакат бўлиб қолмаслигимиз кераклиги, 
атроф-муҳитга зарар етказмаган ҳолда 
ишлаб чиқариш индустрияси кучли да-
ражада ривожланган мамлакатга айла-
нишимиз зарурлиги, бу борада йирик 
дастурлар қабул қилингани, улар ал-
батта амалга оширилишини қайд этди. 
Биз нафақат моҳир пахтакор ва боғ-
бонлар ўлкаси, балки IT бўйича юқо-
ри малакали мутахассислар, инженер 
ва энергетиклар, кончи ва металлург-
лар, физик ва кимёгарлар мамлакати 
бўлишимиз кераклигини таъкидлади. 
Президентимиз айни масалада ёшлар-
га таянишини гапириб ўтди. Эндиликда 
ёшларни билимли, баркамол этиб во-
яга етказишга эътибор аввалгидан-да 
кучаяди, уларга яратилаётган имкони-
ятлар янада кенгайтирилади. 

Пировардида шуни айтишни истар-
дикки, партиямиз янгиланган консти-
туциямиз, Президентимиз сайловолди 
дастурида белгиланган устувор мақсад 
ва вазифалар мазмун-моҳиятини аҳо-
лига етказиш ва тушунтириш ишларига 
киришмоқда. O‘zLiDeP Ватанимиз яна-
да гуллаб-яшнашига қаратилган ишлар 
амалга татбиқ қилинишига муносиб 
ҳисса қўшаверади, албатта.

Парламент дипломатияси 
мамлакатимиз ташқи сиёсатининг 
муҳим жиҳати экани ҳеч кимга сир 
эмас. Бу жараён миллий манфаат-
ларни илгари суришда катта 
аҳамият касб этмоқда. Яна бир 
томони шундаки, парламент дипло-
матияси қонун чиқарувчи ва ижро 
этувчи ҳокимиятлар масъулиятини 
оқилона тақсимлашда долзарб 
ўрин тутаётир.

Ўзбекистон халқаро муносабатлар-
нинг тенг ҳуқуқли субъекти сифатида фаол 
ташқи сиёсат олиб бормоқда. Бундай алоқа-
лар кўлами тобора кенгайиб, янги босқичга 
кўтарилмоқда. Амалга оширилаётган очиқ ва 
прагматик ташқи сиёсатда доимий ҳамкор-
лар, аввало, қўшни давлатлар билан дўсто-
на муносабатлар ва кўп қиррали шерикликни 
ривожлантиришга катта эътибор қаратилган. 

Сўнгги йилларда Ўзбекистон ва Поль-
ша ўртасидаги парламентлараро алоқалар-
ни юксалтиришга алоҳида эътибор қара-
тиляпти. Мазкур жараёнларда Ўзбекистон 
Республикаси Олий Мажлиси Қонунчилик 
палатасининг Польша Республикаси Мил-
лий ассамблеясининг Сейми билан ҳамкор-
лик бўйича парламентлараро гуруҳи муносиб 
иштирок этиб келмоқда. Шу асосда қонун 
ижодкорлиги соҳасида тажриба алмашиш 
бўйича ҳам ўзаро конструктив алоқалар йўл-
га қўйилган. Турли даражадаги икки томон-
лама келишувларни рўёбга чиқаришга кўмак-
лашиш, икки мамлакат ҳудудлари ўртасида 
тўғридан-тўғри алоқаларни ривожлантириш-
га қаратилган парламент делегацияларининг 
ўзаро ташрифларини ташкил этиш яхши анъ-
анага айланди.

Ўзбекистонга Европа Иттифоқи Пре-
ференциялар бош тизимининг бенефициари 
мақоми берилгани эса Польша билан ҳам 
икки томонлама муносабатларни янада ри-
вожлантиришга хизмат қилишини эътироф 
этиш лозим. Кейинги йилларда тенг ҳуқуқли-
лик, ўзаро ҳурмат ва ишончга асосланган кўп 
қиррали ҳамкорлик янги суръат касб этаёт-
гани ҳам шундан далолат беради.

Мамлакатимизнинг Европа Иттифоқи 
давлатлари билан ислоҳотлар дастурини 
амалга оширишда хорижнинг илғор тажри-
басини ўрганиш ва жорий этиш, инвестиция 
ва ишбилармонлик муҳитини такомиллашти-
риш, Ўзбекистон иқтисодиётига тўғри-
дан-тўғри сармоялар ва илғор технология-
ларни жалб қилиш, Европа ишбилармон 
доиралари билан шерикликнинг самарали 
механизм ва воситаларини шакллантиришда 
ҳам парламент дипломатияси ривожланиб 
бориши муҳим ҳисобланади.

Кези келганда, Польша билан боғлиқ 
маълумотларни келтириб ўтиш мақсадга 
мувофиқдир. Европа қитъасида жойлашган 
мазкур давлат 312,7 минг километр квадрат 
майдонга эга бўлиб, аҳолиси деярли 39 млн 
нафарни ташкил этади. Давлатни 5 йил муд-
датга сайланадиган президент бошқаради. 
Қонун чиқарувчи органи “Миллий Ассам-
блея” деб номланиб, Сейм (қуйи палата)да 
460 нафар депутат ва Сенатда 100 нафар се-
натор фаолият юритади. 

Польша 9 та давлат билан чегарадош 
ва денгизга чиқиш бўйича қулай имкониятга 
эга. Бу унинг иқтисодиёти ўсишига сезилар-
ли таъсир кўрсатади. Ўтган йил якунларига 
кўра, мамлакат ялпи ички маҳсулоти барқа-
рор ўсишда давом этиб 509,96 млрд доллар-
ни ташкил этган. Ялпи ички маҳсулот ҳажми 
бўйича дунёда 21-ўриндан 24-ўрингача ту-
ради. Агар унинг тузилишини батафсилроқ 
кўриб чиқсак, биз бир қатор энг катта тар-
кибий қисмларни ажратиб кўрсатишимиз 
мумкин. Улар – хизматлар, транспорт – 63,5 
фоиз, саноат – 33 фоиз, қишлоқ хўжалиги 
сектори – 3,5 фоиз улушга эга. Ишсизлик да-
ражаси – 5,3 фоизга тенг бўлса, инфляция – 
2,7 фоизни ташкил этади.

Шуни таъкидлаш керакки, инсон та-

раққиёти индекси таснифи бўйича Польша 
юқори ривожланган мамлакатлар қаторига 
киради. Бундай баҳолаш кўплаб омиллардан 
иборат бўлиб, уларнинг асосийлари аҳоли-
нинг умр кўриш давомийлиги, аҳоли жон бо-
шига ялпи ички маҳсулот улуши, харид қоби-
лияти паритетидир.

Польшанинг ташқи савдоси ҳажми 342 
млрд доллар бўлиб, экспорт улуши 188,1 
млрд доллар, импорт улуши 209,2 млрд дол-
ларни ташкил этган. Экспорт қилинадиган 
товарларнинг асосий йўналишида Герма-
ния 95 млрд АҚШ доллари (27 фоиз), Чехия 
22 млрд АҚШ доллари (6,6 фоиз), Франция 
19,6 млрд АҚШ доллари (5,74 фоиз), Буюк 
Британия 16,4 млрд АҚШ доллари (4,8 фоиз), 
Нидерландия 15,9 млрд АҚШ доллари (4,64 
фоиз), Италия 15,7 млрд АҚШ доллари (4,6 
фоиз) улушига эга.

Шу ўринда Польша-Ўзбекистон муно-
сабатларига яқинроқдан тўхталиб ўтадиган 
бўлсак,  расмий Варшава мамлакатимиз мус-
тақиллигини 1991 йил 27 декабрда тан ол-
гани, икки давлат ўртасидаги дипломатик 
муносабатлар 1992 йил 19 мартда ўрнатил-
ганини кўришимиз мумкин. 1996 йилда Тош-
кент шаҳрида Польша элчихонаси очилган. 
2002 йил декабрь ойида Варшава шаҳрида 
Ўзбекистон Республикасининг Бош коньсул-
лиги фаолият бошлади. 2004 йил июль ойида 
эса у элчихонага айлантирилди.

Кейинчалик Олий Мажлис Сенати ва 
Қонунчилик палатасида Польша Республи-
каси Миллий Ассамблеяси Сенати ва Сейми 
билан ҳамкорлик қилиш бўйича дўстлик гу-
руҳлари тузилди. Польша парламентида эса 
Ўзбекистон Республикаси Олий Мажлиси би-
лан ҳамкорлик бўйича “Польша-Ўзбекистон” 
парламентлараро гуруҳи ташкил этилди.

Ўзбекистон ва Польша ўртасидаги ҳам-
корлик ўзаро ҳурмат ва ишонч принципла-
рига асосланган. Бугунги кунда икки мам-
лакат ўртасида иқтисодий, инвестициявий, 
таълим, маданий-гуманитар алоқалар изчил 
ривожланиб бораяпти. Жумладан, томонлар 
40 дан ортиқ ҳукуматлараро ва идоралараро 
шартнома ҳамда келишувлар асосида изчил 
ҳамкорликни амалга ошириб келмоқда.

Ўз навбатида, Ўзбекистон Польшанинг 
Марказий Осиё минтақасидаги муҳим иқти-
содий шерикларидан бири эканини алоҳида 
қайд этиш зарур. 2017 йилдан бери Поль-
шага Ўзбекистондан экспорт ҳажми ҳар йили 
15-17 миллион долларга ўсиши кузатиляпти. 
Сўнгги пайтларда дунёда юз бераётган воқе-
алар муносабати билан Польша Ўзбекистон 
учун миллий маҳсулотларни экспорт қи-
лишда Европанинг ўзига хос дарвозасига 
айланди. 2021 йилда Польша Европа Итти-
фоқи мамлакатлари орасида биринчи бўлиб 
Ўзбекистондан товар импортини оширди. Бу 
тенденция 2022 йилда ҳам давом этиб, Поль-

шага экспорт ҳажми 120 миллион долларга 
етди. Умумий савдо айланмаси эса 350 мил-
лион АҚШ долларини ташкил этди. Бунда 
“Иқтисодий ҳамкорлик тўғрисида”ги икки то-
монлама битимга мувофиқ савдода энг қулай 
режимнинг ўрнатилгани муҳим ўрин тутяпти.

Юртимизда Польша капитали иштиро-
кида кўплаб корхоналар очилган бўлиб, улар 
энергетика, тўқимачилик, қишлоқ хўжалиги, 
фармацевтика каби иқтисодиётнинг муҳим 
тармоқларида фаолият юритяпти. 

Польша нафақат Европа Иттифоқи тар-
кибида, балки дунё мамлакатлари орасида 
ҳам мамлакатимизнинг муҳим ҳамкорларидан 
бири ҳисобланади. Икки давлатнинг туризм 
борасидаги ўзаро салоҳияти жозибадорлиги 
иқтисодга ҳам фойда келтириши мумкин.  Ҳам-
корликда фабрикалар, заводлар қуриш, инвес-
тиция масаласида ҳам поляк лар Ўзбекис тонни 
қулай муҳит ҳисоб лайди. 

Умуман олганда, Ўзбекистон-Поль-
ша муносабатлари ўзаро ва кўп томонлама 
ҳамкорликда сезиларли ютуқларга эриш-
ди. Парламентлар, вазирлик ва идоралар, 
ишбилармон ва илмий-академик доиралар, 
шунингдек, минтақалар ўртасидаги юқо-
ри даражадаги ва нуфузли алоқалар сези-
ларли даражада жонланди. Ташкил этилган 
мулоқот майдонида икки томонлама ҳам-
корликда эришилган натижалар салмоғи-
ни оширишга қаратилган таклифлар илгари 
суриляпти. Парламентлараро алоқаларни 
ривожлантириш, халқаро ташкилотлар до-
ирасида томонларнинг ўзаро ёрдамини 
таъминлаш, тенг манфаатли савдо-иқтисо-
дий, сиёсий, ҳуқуқий ва маданий-гумани-
тар алоқаларни мустаҳкамлаш масалалари 
муҳокама қилиб келиняпти.

Ўзбекистонда амалга оширилаётган ҳо-
зирги демократик янгиланишлар, иқтисодий 
ислоҳотлар ва трансформация жараёнлари-
да Польша билан ҳамкорликнинг ривожла-
ниб бораётганини фақат ижобий баҳолаш 
мумкин. Мамлакатимизда олиб борилаётган 
сиёсий, ижтимоий-иқтисодий, маданий-гу-
манитар соҳалардаги кенг кўламли ислоҳот-
ларнинг мазмун-моҳиятини жаҳон ҳамжа-
миятига етказиш мақсади йўлидаги мазкур 
саъй-ҳаракатлар бундан буён ҳам жадал да-
вом эттирилади. Бунда Польша билан йўлга 
қўйилган парламентлараро ҳамкорлик муҳим 
аҳамият касб этишига ишонамиз.

Мавлуда  ХЎЖАЕВА,
Олий Мажлис Қонунчилик палатаси 

Меҳнат ва ижтимоий масалалар 
қўмитаси раиси.

Нодир ЖУМАЕВ,
Олий Мажлис Қонунчилик палатаси 

Саноат, қурилиш ва савдо 
масалалари қўмитаси раиси.

ЎÇÁÅÊÈÑÒÎÍ-ÏÎËÜØÀ: 

ЎÇÀÐÎ ÌÀÍÔÀÀÒËÈ ÂÀ 
ÄЎÑÒÎÍÀ ÌÓÍÎÑÀÁÀÒËÀÐ

Мавлуда  ХЎЖАЕВА,
O‘zLiDeP Сиёсий Кенгаши 
Ижроия қўмитаси раиси 
ўринбосари:

– Шу йил янги таҳрирда қабул қилинган 
конституциямизда янги Ўзбекистон ижтимоий 
давлат деган мақом мустаҳкамланди. Бу – бағри-
кенг, олижаноб ва меҳнаткаш халқимиз учун ул-
кан ютуқ. Чунки янгиланган конституциямизда 
давлатнинг ижтимоий мажбуриятлари уч баро-
бар кўпайтирилди.

Президентимизнинг сайловолди дастурида, 
биринчи навбатда, айни соҳага урғу берилгани-
ни кузатиш, кўриш мумкин. Унда конституциявий 
қоида ва талаблардан келиб чиқиб, адолатли 
ижтимоий сиёсатни юритиш – Янги Ўзбекистон-
ни барпо этишнинг асосий омилларидан бири 
этиб белгиланган. Сайловолди учрашувларда 
ҳам таълим, тиббиёт ва аҳоли фаровонлигини 
таъминлаш бўйича давлат ўз мажбуриятларини 
бажариши учун бу йўналишдаги ислоҳотларни 
янги босқичга олиб чиқиш бот-бот такрорланди. 

Президентимиз лавозимга киришиш ма-
росимида ҳам сайловчилар билан бўлган бар-
ча учрашувларда ҳаётимизни яхшилаш, уни 
ҳар томонлама эркинлаштириш ҳақида одам-
ларимизнинг жуда кўплаб фикр-мулоҳазала-
ри, таклиф ва талаблари билан яқиндан та-
нишгани, уларнинг асосий қисми ҳозир ишлаб 
чиқилаётган тараққиёт дастуридан албатта 
ўрин олишини айтди. Демак, келгуси етти йил-
да ҳам аниқ мақсад, режа ва дастурлар асоси-
да иш олиб борилади.

Дилшод ШОУМАРОВ, 
O‘zLiDeP Сиёсий Кенгаши
Ижроия қўмитаси раиси 
ўринбосари:

– Юртбошимизнинг тадбиркорларга ишон-
чи нақадар юксаклигини ўтган етти йил тўла 
исботлади. Соҳадаги янгиланиш ва ўсиш, рақам-
ларни қайта такрорлашга зарурат йўқ, деб ўй-
лайман. 

Эътибор берган бўлсангиз, Президенти-
мизнинг сайловолди дастурида ҳам бу борада 
катта мақсадлар белгиланган. Жумладан, тад-
биркорларга ижтимоий шериклик асосида кам-
бағал тоифа учун бандлик дастурларини амалга 
оширишда қўшимча имтиёз ва рағбатлар бериш 
тартибини ишлаб чиқиб, бунга ҳар йили камида 
1 миллиард доллар йўналтириш бўйича барча 
куч ва ҳаракатлар сафарбар этилиши маълум 
қилинганди.

Юртбошимизнинг лавозимга киришиш тан-
танали маросимидаги нутқида ҳам тадбиркорлик 
учун янада қулай имкониятлар яратиб, янги-янги 
иш ўринлари очиш, аҳоли даромадларини кўпай-
тириш, ёшлар ва хотин-қизларни замонавий 
касб-ҳунарларга ўқитиш, уларнинг бандлигини 
ошириш эътибор марказида бўлиши айтилди. Бу 
ҳам соҳадаги ўзгаришлар тўхтаб қолмаслигига, 
аксинча, янги босқичга кўтарилишига асосдир.

Нодир ЖУМАЕВ,
Олий Мажлис Қонунчилик
палатаси депутати, O‘zLiDeP
фракцияси аъзоси:

– Президентимизнинг лавозимга кири-
шиш маросимидаги нутқини тинглаб, барча 
соҳалар қатори саноатимиз ҳам янада ривож 
топишига ишончим ортди. Шавкат Мирзиёев-
нинг сайловолди дастурида Саноатни ривож-
лантириш жамғармаси ташкил этилиб, унга 
1 миллиард доллар ажратиш орқали мамлака-
тимизда юқори қўшилган қийматли, экспортбоп 
маҳсулотлар ишлаб чиқариш янги босқичга олиб 
чиқилиши белгиланган эди. 

Шунингдек, 2030 йилга қадар 50 та ну-
фузли хорижий брендлар билан махсус экс-
порт зоналарини ташкил қилиш, ҳар бир туман-
да камида мингта иш ўрни яратадиган 2 тадан 
янги саноат зоналарини ташкил этиш, экспорт 
ҳажмини 2 баробар ошириб, 45 миллиард дол-
ларга етказиш устувор вазифа бўлиши маълум 
қилинганди.

Президентимиз лавозимга киришиш тан-
танали маросимида ҳам мамлакатимизда бугун 
мавжуд бўлган саноат салоҳияти дунёдаги кўп-
гина давлатларда йўқлигини, мана шундай но-
ёб салоҳиятимизни янада ривожлантириш, юр-
тимизни қудратли индустрия маконига, юқори 
технологиялар, инновациялар, жаҳон бозорида 
рақобатбардош бўлган сифатли маҳсулотлар 
ишлаб чиқарадиган замонавий мамлакатга ай-
лантириш бўйича катта-катта дастурлар қабул 
қилингани ва улар албатта амалга оширилиши-
ни таъкидлаб ўтди. Демак, кўнгилни тўқ қилиб, 
фақат ва фақат бир мақсад йўлида ҳамжиҳат бў-
либ ишлашимиз даркор.

Равшан МАМУТОВ,
Олий Мажлис Қонунчилик 
палатаси депутати, O‘zLiDeP
фракцияси аъзоси:

– Шавкат Мирзиёевнинг сайловолди дасту-
ри ўта пишиқ ва пухта экани эътирофга лойиқ. 
Унда сув ресурслари муаммоси келгуси ўн йил-
ликда минтақамиз ва мамлакатимиз учун энг 
долзарб масала бўлиб қолиши таъкидланиб, 
бугунги кунда 70 фоиз ерлар эски усулда суғо-
рилаётгани, 60 фоиз каналлар бетонланмага-
ни оқибатида йилига 16 миллиард метр куб сув 

йўқотилаётгани, шу сабабли, суғоришда сув те-
жайдиган технологияларни жорий қилиш ишла-
ри жадаллаштирилиши белгиланган эди. 

Президентимиз лавозимга киришиш маро-
симида дунё миқёсида иқлим ўзгариши, табиий 
бойликлар ва сув ресурсларининг тобора тақчил 
бўлиб бораётгани ҳам барқарор ривожланиш-
га кучли салбий таъсир кўрсатаётганини айтиб, 
экология ва атроф-муҳитни асраш, сув тақчил-
лигининг олдини олиш бундан буён ҳам долзарб 
вазифа бўлиб қолишини маълум қилди.

Соҳада тизимли ишлар, чора-тадбирлар 
белгиланган, белгиланмоқда. Уларни амалга 
ошириш учун эса албатта масъулиятни кўп карра 
оширишимиз зарур.

Норқобил ЖАЛИЛОВ,
O‘zLiDeP Сиёсий Кенгаши
аъзоси, “XXI asr” газетаси 
бош муҳаррири:

– Америка Қўшма Штатлари Конституцияси 
қабул қилинганига 236 йил бўлди. Тасаввур қи-
лайлик, икки асрдан кўпроқ давр ичида мазкур 
конституцияга 27 маротаба ўзгартиш ва қўшим-
чалар киритилган бўлиб, уларнинг биринчиси ай-
нан сўз, эътиқод эркинлиги билан боғлиқ бўлган. 
Бу маълумотни бежиз келтирмадим. Сўз ва мат-
буот эркинлиги таъминланган давлатда тараққи-
ёт, ривожланиш қай даражага етишига АҚШ ми-
сол бўла олади.

Олти-етти йил аввал юртимизда танқид 
қилинган масала, мавзу қолиб, журналист ни-
шонга олинарди, таъқиб қилинарди. Шукрки, 
бу каби ҳолатларга барҳам берилди. Мамлака-
тимизда сўз эркинлиги масаласида яқин йил-
ларда бош ланган ислоҳотлар янги босқичга 
кўтарилмоқда.

Мана, яқинда Президентимизнинг лаво-
зимга киришиш тантанали маросимидаги нутқи-
да ҳам сўз ва матбуот эркинлиги, фуқароларнинг 
ахборот олиш, ундан фойдаланиш ва тарқатиш-
га бўлган ҳуқуқларини кафолатлаш бўйича жу-
да муҳим фикрлар айтилди. Бу, шубҳасиз, бизга 
катта ишонч ва куч беради. 

Абдулло АСЛОНОВ,
O‘zLiDeP Сиёсий Кенгаши
Ижроия қўмитаси раиси 
ўринбосари:

– Президентимиз хориждаги ватандошла-
римизни ўйлаб, қайғуриши сайловолди дастури-
да ҳам намоён бўлди. Уларни қўллаб-қувватлаб, 
юртимиз тараққиётида фаол иштирок этишла-
ри учун зарур шарт-шароитларни яратиб бериш 
маълум қилинганидан барчамиз яхши хабардор-
миз. Шунингдек, хориждаги ватандошларимиз 
орасида она тили, миллий маданият ва анъа-
наларни тарғиб этиш бўйича тизимли чоралар 
кўрилиши ҳам Президентимизнинг ташаббусла-
ридан бири. 

Давлатимиз раҳбари ёшлар масаласи-
га алоҳида эътибор қаратиши барчамизга яхши 
маълум. Лавозимга киришиш тантанали мароси-
мида ҳам ёшларга яна бир бор мурожаат қилган-
ликлари фикримиз исботидир. “Эл-юрт корига 
аввало ким ярайди? Албатта, сизлар! Янги Ўз-
бекистонни, Учинчи Ренессансни ким барпо 
этади? Албатта, сизлар! Юртимиз, халқимизни 
келажакда ким рози қилади? Албатта, сизлар! 
Халқимиз, Ватанимиз сизларга ишонади. Сиз-
лар Ўзбекистон тарихига олтин ҳарфлар билан 
ёзиладиган буюк ишларни амалга оширишга 
қодирсиз”, дея йигит-қизларимизга юксак ишон 
билдирилди. Ана шу ишончга муносиб бўлиш ҳар 
бир ўғил-қизнинг, ёшларимизнинг асосий мақсад-
ларидан бирига айланиши керак. 

Шуҳрат БАФАЕВ,
Олий Мажлис Қонунчилик
палатаси депутати, O‘zLiDeP
фракцияси аъзоси:

– Сўнгги 6-7 йилда маҳаллаларимиз қиё-
фаси тубдан ўзгарди. Соҳада улкан ўзгаришлар 
амалга оширилди. Президентимизнинг сайло-
волди дастурида маҳалла ривожи йўлида бел-
гиланган устувор вазифалар эса ислоҳотлар 
бардавом бўлишига замин ҳозирлади. Масалан, 
аҳоли фаровонлигини таъминлашда маҳаллани 
жамоатчилик ва давлат органлари ўртасидаги 
таянч кўприкка айлантиришга алоҳида эътибор 
қаратилиши, мол-мулк ва ер солиқлари маҳал-
лада қолиши ҳисобига маҳалла бюджетида йи-
лига 3 триллион сўм маблағ пайдо бўлиши бел-
гиланди.

Давлатимиз раҳбари лавозимга киришиш 
тантанали маросимидаги нутқида ҳам Ватан 
рамзи бўлган маҳалла тизимини барча ислоҳот-
ларнинг марказий ва ҳал қилувчи бўғинга ай-
лантириш борасида билдирган фикрлари бу 
йўналишда улкан марралар белгиланганидан 
даракдир. Бир ёқадан бош чиқариб, бирдам бўл-
сак, насиб этса, барча мақсадларга эришамиз, 
марраларни забт этамиз.

Мажлисда янгиланган Конституциямиз ва 
Президентимиз сайловолди дастурида белги-
ланган шу каби устувор мақсад ва вазифалар 
мазмун-моҳиятини аҳолига етказиш ва тушун-
тириш ишларини олиб бориш, партиянинг қуйи 
бўғинлари ва фаоллари орасида семинарлар 
ташкил қилиш борасида аниқ чора-тадбирлар 
режаси белгилаб олинди.

OʻzLiDeP матбуот хизмати

МАҚСАД АНИҚ, ЭЗГУ 
НИЯТЛАР ЮКСАК 

Бошланиши 1-саҳифада.

Барно МИРЗАМОВА,
Олий Мажлис Қонунчилик 
палатаси депутати, 
O‘zLiDeP  фракцияси аъзоси

ҲАР КУНИМИЗ 
ҒАНИМАТ

Кечаги ва бугунги кунни солиштириб бўлмайди. Чунки ўзгаришлар, 
янгиланишлар шу қадар шиддат билан давом этяптики, ақл бовар қил-
майди. Ўзбекистон ана шундай шиддаткор замоннинг ҳам сиёсий, ҳам 
иқтисодий ва ижтимоий соҳаларда катта ижобий бурилишлар рўй бе-
раётган, дунёга интеграллашаётган ҳамда ўз халқи хоҳиш-иродасини 
рўёбга чиқараётган давлат сифатида ном қозонмоқда.

Муҳим сиёсий жараён – президентлик сайловида халқи-
миз хоҳиш-иродаси ва орзу интилишларини намоён этди. Буни 
дунё аҳли тан олди. Гап сайлов ҳақида кетар экан, бу жараён 
демократик тамойиллар асосида ўтгани билан катта аҳамият 
касб этмоқда. Бу ҳақда Президентимиз Шавкат  Мирзиёев 14 
июль куни Олий Мажлис Қонунчилик палатаси ва Сенатининг 
қўшма мажлисида президентлик лавозимига киришишга бағи-
шланган тантанали маросимдаги нутқида ҳам  эътироф этди.

Нутқда Ўзбекистоннинг иқтисодий тараққиёти ҳақида 
 фикр  билдирилиб, қуриладиган саноат корхоналари лойиҳа-
ларида қаттиқ назорат ўрнатилиши, Оролбўйи минтақасидаги 
экологик вазиятни яхшилаш учун барча зарур чора-тадбир-
лар кўрилиши, атроф-муҳитга зарар етказмаган ҳолда ишлаб 
чиқариш индустриясини кучли даражада ривожлантириш ма-
салалари айтилди.

Ҳақиқатдан ҳам мамлакатимизда бугун мавжуд бўлган са-
ноат салоҳияти, очиқ айтиш керак, кўпгина давлатларда йўқ. 
Мана шундай ноёб салоҳиятимизни янада ривожлантириш, 
юртимизни қудратли индустрия маконига, юқори технология-
лар, инновациялар, жаҳон бозорида рақобатбардош бўлган 
сифатли маҳсулотлар ишлаб чиқарадиган замонавий мамла-
катга айлантириш бўйича катта дастурлар қабул қилинмоқда. 
Уларни амалга ошириш бўйича жиддий саъй-ҳаракатлар олиб 
борилади.

Давлат раҳбари айтганидек: “Ўзбекистонимизнинг ер ости 
ва ер усти бойликлари кўп. Лекин бизнинг энг катта кучимиз, 
бебаҳо бойлигимиз бу – ягона, аҳил оила бўлиб яшаётган кўп-
миллатли халқимиздир”. Зотан, юртимизда халқларнинг аҳил 
ва тотувлиги, меҳнатсевар ва самимийлиги улкан бойлигимиз-
дир. Мана шундай тинч, хотиржам ва тобора гуллаб-яшнаб 
бораётган юрт истиқболига хизмат қилиш ҳар биримизнинг 
муқаддас бурчимиздир.

ÞÐÒ ÁÈÒÒÀ, ÂÀÒÀÍ ÁÈÒÒÀ — Ó ÆÎÍÀÆÎÍ ЎÇÁÅÊÈÑÒÎÍ!

Обиджон ҲАМИДОВ, 
O‘zLiDeP Бухоро вилоят кенгаши раиси, 
Халқ депутатлари  вилоят кенгаши депутати

Ўзбекистон Республикасининг сайланган президенти ўз лавозимига 
киришишига бағишланган маросимдаги нутқини партиямизнинг Бухо-
ро вилоятидаги барча бўғинлари фаоллари билан бирга тинглаб, кейинги 
7 йилда мамлакатимизда амалга ошириладиган ислоҳотлар, рўй беради-
ган туб ўзгаришлар билан яқиндан танишар эканмиз, машҳур миллатпар-
вар шоиримиз Чўлпоннинг юқоридаги дардли сатрлари ёдга тушади.

Президентимиз таъкидланганидек, дунёда кечаётган турли зид-
диятли вазиятлар қатор мамлакатлар иқтисодиётига салбий таъсир 

кўрсатаётир. Иқлим ўзгаришлари, табиий бойликлар ва сув ресурс-
ларининг тобора тақчил бўлиб бораётгани ҳам барқарор ривожла-
нишга салбий таъсир кўрсатмай қолмайди. Мана шундай оғир ва 
таҳликали вазиятда халқимиз манфаатларига тўла мос келадиган 
ягона тўғри йўл – самарали ички ва ташки сиёсат йўлини аниқ бел-
гилаб олиш ҳамда унга қатъий амал қилиш лозим. 

Шу боис, маърузада бу борада келгуси 7 йилга мўлжалланган 
стратегик мақсадлар кўрсатиб ўтилди. Жумладан, қонунчилик ва 
ижро ҳокимиятини такомиллаштириш, ихчам ва самарали бошқарув 
тизимини ташкил этиш, ижтимоий ва соҳа хизматларини ривожлан-
тириш, тадбиркорлик учун имкониятларни кенгайтириш, иш ўрни ва 
аҳоли даромадларини оширишга кўпроқ эътибор қаратиш долзарб 
вазифалардандир. Яшил иқтисодиёт, яшил энергия, инвестициялар-
ни жалб қилиш, саноатни  ривожлантириш, 2030 йилга бориб мам-
лакатимизда ялпи ички маҳсулот ҳажмини 160 млрд долларга етка-
зиш ҳам шулар сирасига киради. 

Ушбу режаларни амалга оширишда мамлакатимиз раҳбари 
фақат ва фақат ёшларга ишонишини айтди. Демак, илмли, маъри-
фатли жамиятни барпо этиш, олий таълим тизимидаги қамровни 
бир неча бараварга ошириш зиммамиздаги энг муҳим вазифалар-
дан саналади. 

Энг муҳими, давлатимиз раҳбарининг айни нутқи партиямиз 
фаоллари, барча маслакдошларимиз учун муҳим дастуриламал ва 
стратегик мақсадларни ўзида мужассам этган муҳим ҳужжат вази-
фасини ўтайди.

Шаҳноза ХОЛМАҲМАТОВА,
Олий Мажлис Қонунчилик 
палатаси депутати,
O‘zLiDeP  фракцияси аъзоси

“Олдимизда турган давр Ўзбекистон учун сиёсий, иқтисодий-ижтимоий, 
маданий-гуманитар соҳаларда туб бурилиш ва улкан ўзгаришлар даври бўла-
ди. Кечаги натижа, кечаги қараш ва мезонлар энди тарих. Улар энди бизни 
қониқтирмайди”. 

Янги сайланган Ўзбекистон Республикаси Президенти Шавкат 
Мирзиёевнинг лавозимга киришиш тадбирида сўзлаган нутқидаги ушбу 
сўзлар барчамизни сергак торттириши аниқ.   

Бошқача айтганда, бугунги кунда давом этаётган ислоҳотлар ян-
ги ғоя ва ташаббуслар билан бойитилиб, янада шиддатли тус ола-
ди. Шундай бўлиши ҳам керак. Негаки, бугун жаҳон миқёсида қандай 
кес кин ва шиддатли ўзгаришлар бўлаётганини бевосита кузатиб ту-
рибмиз. Президентимиз ўз сўзида масаланинг ушбу жиҳатига тўхта-
либ, ер юзининг турли минтақаларида давом этаётган қуролли можа-
ролар глобал тинчлик ва осойишталикка жиддий путур етказаётгани, 

бундай низо ва тўқнашувлар, шафқатсиз рақобат савдо ва инвести-
ция оқимларини, товар ва хизматлар айланишини издан чиқариб, 
озиқ-овқат ва энергетика хавфсизлиги бўйича янги муаммолар кел-
тириб чиқаришини айтди. Мақсадимиз – белгиланган ислоҳотларни 
таъсирчан ва бардавом бўлишини таъминлаш экан, йўлимизда учра-
ши мумкин бўлган барча хавф-хатар, тўсиқ ва ғовларни ҳисобга оли-
шимиз зарур. Ўз навбатида улардан талафотсиз ўтиш чораларини 
кўришимиз лозим.

Бунинг учун эса “Ҳар бир кун – бу имконият, ҳар бир кун – бу ке-
лажак пойдевори” деган шиор ҳаётимиз қоидасига, ҳар қайси раҳбар-
нинг, барча халқ ноиблари, вазир ва ҳокимларнинг кундалик фаолият 
дастурига айланиши шартлиги айтилди. Зеро вақт югурик. У бизни ку-
тиб турмайди. 

Давлат раҳбари биринчи навбатда ўзига ва бошқаларга бундай 
қатъий талаб ва ҳисобдорликни қўяётгани бежиз эмас. Чунки кейинги 
7 йилда қилиниши лозим бўлган ислоҳотлар ижроси замирида мил-
лионлаб инсонлар тақдири, умид ва ишончи ётибди. Биз ким ва қайси 
соҳада ишлашимиздан қатъи назар, Президент атрофида бирлашган 
ҳолда ўз ишимизга виждонан ёндашиш, халқимиз ишончига муносиб 
бўлиш учун бор куч ва имкониятларимизни аямаслигимиз лозим.

Президентимиз белгиланган ислоҳотларни Янги Ўзбекистоннинг 
келгусидаги тараққиётини билимли, замонавий фикрлайдиган ёшлар-
сиз тасаввур этолмаслиги, юртимиз ва чет элдаги нуфузли олий ўқув 
юртларида ўқиган, йирик компанияларда ишлаган салоҳиятли ёшлар 
тимсолида, аввало, эртанги кунимизнинг янги раҳбарларини, ҳудуд, 
тармоқ ва соҳаларнинг моҳир бошқарувчиларини кўришини таъкидла-
ди. Ва Янги Ўзбекистонни, Учинчи Ренессанс пойдеворини мустаҳкам 
барпо этишда билимли зукко ёшларга ишонишини айтди. Бу йўлда улар-
ни яратилган имкониятлардан фойдаланишга, интилиш ва изланишдан 
асло тўхтамасликка чақирди.

Бир сўз билан айтганда, халқимиз билан бўлаётган мулоқотни янги 
босқичга кўтариш, уларнинг фикрларини ҳисобга олган ҳолда ҳаётий 
қонунларни ишлаб чиқиш фаолиятимиз асосига айланади.

Равшан ФОЗИЛОВ,
O‘zLiDeP Тошкент шаҳар  кенгаши раиси,  
Халқ депутатлари Тошкент шаҳар 
кенгаши депутати

Янги Ўзбекистоннинг мустаҳкам пойдеворини барпо этишда “инсон – 
жамият – давлат”  ва “Инсон қадри учун” деган эзгу ғоялар устувор этиб 
белгилангани бежиз эмас. Умуман, амалий натижа, инсон манфаати, унинг 
қадр-қиммати бош мақсадга айланган. 

Бундан салкам етти йил олдин Президент Шавкат Мирзиёев 
бошлаб берган ва давом этаётган демократик ислоҳотлар ўзи-
нинг амалий натижасини бермоқда. Бу эса кейинги жуда қисқа 
даврда амалга оширилган, асрга татигулик ислоҳотларни халқи-
миз тўла қўллаб-қувватлаётганидан далолат. Бир сўз билан айт-
ганда, амалий натижа билан мустаҳкамланган, ўз меваси, ҳоси-
лини бераётган ислоҳотлар одамларимиз қалбига, юрагига тез 
кириб бормоқда.

Давлатимиз раҳбари яқинда лавозимга киришиш нутқи-
да “Халқимизнинг онги, дунёқараши ўзгаргани, уларнинг қалбида 
ўзига, эртанги кунга ишонч пайдо бўлгани – бу бизнинг энг кат-
та ютуғимиз. Ўзини ўзгартира олган халқ, ҳеч шубҳасиз, ҳаётни, 
ижтимоий муҳитни ҳам ўзгартира олади, ўз мурод-мақсадларига 
албатта етади. Мана шундай улуғ эътиқод билан яшаётган халққа 
раҳбар бўлиб, уни ёруғ манзиллар сари бошлаш мен учун улкан 
бахт, улкан шарафдир” дея таъкидлади.

Давлатимиз раҳбари амалий ишлар билан Янги Ўзбекистон, 
Учинчи Ренессанс пойдеворини қуришдек ҳаётбахш ғоя атрофида 
халқимизни бирлаштириб, юксак марралар сари   қатъият билан   

бош лаб бормоқда. Элу юртимиз манфаати йўлида фидокорона 
меҳнат қилишни ўз ҳаёти ва фаолиятининг мазмуни деб билган, кўп 
миллатли халқимиз орасида улкан обрў-эътибор қозониб, тараққи-
ёт учун бирлаштиришга қодир инсон. 

Дарҳақиқат, юртимиз, Ватанимиз битта – Ўзбекистон. Унинг 
бугунги ва эртанги кунини ўйлаб яшаш, шуҳратини ошириш – бар-
чамизнинг муқаддас вазифамиздир. Президентимизга елкадош 
бўлиб, Ватан ва эл-юрт манфаати йўлида янада жипслашамиз 
ва инсон қадри устувор бўлган жамият ва халқпарвар давлатни 
биргаликда қурамиз!

ХАЛҚ ДЕНГИЗДИР, 
ХАЛҚ ТЎЛҚИНДИР

УЛКАН ЎЗГАРИШЛАР 
ДАВРИ БОШЛАНДИ

АМАЛИЙ ИСЛОҲОТЛАР – АМАЛИЙ НАТИЖАЛАР БЕРАДИ

ИШЧИ ГУРУҲ

ЭЛЕКТОРАТ ҲУЗУРИДАДЕПУТАТ  ВА  САЙЛОВЧИ:
МУАММОЛАРГА ЕЧИМ 
ТОПИЛАЁТГАН МУЛОҚОТЛАР

КЕГЕЙЛИДА 
ФИДОЙИЛАР  КЎП 

ЎЗБЕК ТИЛИНИНГ ИЗОҲЛИ ЛУҒАТИДА 
ОКРУГ СЎЗИГА ҚУЙИДАГИЧА ТАЪРИФ БЕ-
РИЛГАН: ТЕВАРАК-АТРОФ, ВАҚТИНЧАЛИК 
ТУЗИЛГАН ҲУДУДИЙ БЎҒИН, БАЪЗИДА ДАВ-
ЛАТЛАРДА МАЪМУРИЙ-ҲУДУДИЙ БИРЛИК. 
МОДОМИКИ, САЙЛОВ ОКРУГИ ҲАМ МУАЙЯН 
МУДДАТГА ТУЗИЛГАН, МАЪЛУМ ВАҚТ САЙ-
ЛОВЧИ ВА САЙЛАНУВЧИНИ ЎЗАРО БОҒЛОВ-
ЧИ ЖОЙДИР.   

Айни тушунча ва унинг замиридаги жараёнга батаф-
сил тўхталаётганимизнинг боиси бор, албатта. Зотан, пар-
ламент вакиллари томонидан бугунги кунда энг кўп ишла-
тиладиган атамалар шу округ билан чамбарчас боғлиқдир.

Илгариги депутатлар йилига бор-йўғи бир-икки марта 
ўзлари сайланган округга боргани, ундаям маҳаллий ҳоки-
мият мутасаддилари тайёрлаган жойга киргани, аксарият 
ҳолларда “ўргатилган” одамлар ила суҳбатлашгани учун бу 
тадбирни биров билиб, биров билмай қоларди. 

Олий Мажлисга қайтиб келингач эса электорат кай-
фияти жуда яхшилиги, руҳияти баландлиги, яратилган 
шароитларга миннатдорлик тариқасида қаттиқ меҳнат 
қилаётгани ҳақидаги ҳисобот шаклидаги қоғозлардан ўн-
лаб папкалар тўлдириларди. Ҳеч ким нега бундай қилаяп-
миз, демасди. Орадан бироз фурсат ўтгач шу “қимматли” 
қоғозларнинг макулатурага топширилишидан ажабланган 
инсонни-да топиш мушкул эди.

Эндиликда вазият тубдан ўзгарган. Янги Ўзбекистон-
даги очиқлик ва ошкораликка таянган маъмурий ислоҳот-
лар туфайли депутат ва сайловчи муносабатлари ҳам ян-
гича асосда йўлга қўйилди. Одамлар бугун ўзи сайлаган 
депутатни истаган вақтида топиб гаплаша олади. Агар у 
қонун лойиҳаси муҳокамасига бағишланган йиғилишда 
банд бўлса – ёрдамчиси бор телефонга жавоб берадиган. 
Қолаверса, партия фракциясида депутатлар ишини муво-
фиқлаштирадиган, электорат билан алоқани яқинлаштира-
диган котибиятлар фаолият кўрсатяпти.

Сайловчи ҳам аввалгидек дафтарнинг ўртасидан 
юлинган қўш вараққа дардини тўкиб, конвертга солиб поч-
тага бориб юрмайди. Ўзи овоз берган депутатнинг теле-
грам канали ёки ижтимоий тармоқлардаги расмий саҳифа-
ларига хабар қолдириши кифоя. Ё шу куни ёки эртасига 
депутатнинг ўзи унга алоқага чиқади. Муамоларини эшита-
ди. Зарур бўлса округга етиб келади. Қайсидир замонда-
гидек кузги ёхуд баҳорги учрашувларни кутиб ўтирмайди.

Сенат аъзоси ҳам, Қонунчилик палатаси депутати ҳам 
олдингидек “Округга кетдим!” дея аслида ҳокимиятнинг 
шинам хонасида чой ичиб вақт ўтказмайди. Аксинча, муам-
моларни маҳаллабай кесимида, хонадонма-хонадон юриб 
ўрганади. Масъулиятсизлик орқали юзага келганларни 
жойида ҳал этади. Ечими вақт ва маблағ талаб этадиган-
ларини эса депутатлик сўрови институти имкониятларидан 
фойдаланган ҳолда мутасаддиларга йўналтиради. Белги-
ланган муддатда кўриб чиқилиши ва ижросини таъмин-
ланишини қонунлардаги ваколати доирасида изчил назо-
ратга олади. Шундай қилмасдан электоратнинг ишончини 
қозониб бўлмаслигини яхши англайди.

Олий Мажлис Қонунчилик палатасидаги O‘zLiDeP 
фракцияси аъзоси  Наврўз РИЗАЕВ биз тилга олган тар-

тибда фаолият кўрсатаётган жонкуяр депутатлардан би-
ри. Унинг Ургут тумани аҳолиси билан бир неча кун аввал 
ўтказган юзма-юз учрашувлари ҳам айнан ана шу мақсад-
ларга қаратилди.

Мазкур туманнинг Деҳқонобод маҳалласида дав-
лат инвестиция дастури асосида замон талабларига мос 
тарзда қад ростлаётган 120 ўринли мактабгача таълим 
ташкилоти биносида олиб борилаётган қурилиш билан бе-
восита танишган депутат умумий қиймати 4 миллиард 600 
миллион сўмлик объектнинг ҳар бир бурчагини ўзи учун 
қурилаётган ҳовли сингари синчиклаб кўриб чиқди.

Меъмору муҳандисга, иш бошқарувчиларга ўзини қи-
зиқтирган саволларни берди. Кейинги  йилларда мамлака-
тимизда инсон қадрини юксалтириш, унинг манфаатлари-
ни сўзда эмас амалда таъминлаш, мавжуд муаммоларни 
жойига чиққан ҳолда ўрганиш, фуқаролар билан мулоқот 
давомида мурожаатларни эътиборга олиш бўйича ўзига 
хос тизим яратилганининг сабабларини атрофлича тушун-
тирди. Халқимизнинг давлат идораларига, пировардида, 
келажакка ишончи мустаҳкамланаётганида амалдорлар-
нинг ўзи одамлар олдига келиши муҳим аҳамият касб эта-
ётганини таъкидлади. 

O‘zLiDePдан парламентга сайланган депутат айтаёт-
ган гаплар журналистларнинг-да диққатини тортди. Чун-
ки глобаллашув даврида аҳолини юрт тараққиёти йўлида 
даҳлдорлик ҳисси билан яшашга таъсирчан тарзда ундаш 
ҳамманинг ҳам қўлидан келмайди. Наврўз Ризаев эса қиш-
лоқ аҳолисини қийнаб келаётган муаммоларни ўрганиш, 
уларни ҳал этиш орқали ҳаёт сифати ва даражасини яна-
да яхшилаш, ижтимоий қўллаб-қувватлаш ва рағбатланти-
ришда жамоатчиликнинг ўзи ҳам фаол бўлиши лозимлигига 
электоратни ишонтира билди. Бунда юзма-юз мулоқотлар 
долзарб аҳамият касб этишини сайловчиларга содда тилда 
етказиш йўлини топди.  

Жойларда барпо этилаётган ижтимоий соҳа объект-
лари, турар-жой иморатлари, равон йўллар, улкан кўприк -
лар ва хизмат кўрсатиш масканлари аҳоли фаровонлигини 
оширишга ёрдам бераётганини бугун ҳеч ким инкор қила 
олмайди. Бинобарин, бундай бунёдкорлик инсоннинг ди-
лидагиларни тилига чиқаришга беихтиёр туртки беради.

– Биз ишлаб келаётган давлат мактабгача таълим таш-
килоти ўтган асрнинг ўрталарида қурилган бўлиб, 50 ўрин-
га мўлжалланган бинода 100 нафардан зиёд бола тарбия-
ланарди, – дейди Ургут туманидаги  30-ДМТТ директори 
Маъсума Аҳмедова. – Оқилона иқтисодий сиёсат юритили-
ши натижасида боғчамиз учун янги замонавий бино қури-
лаётгани чор атрофдаги ҳаммани хурсанд қилди. Объект 
жорий йилнинг сентябрь ойигача фойдаланишга топшири-
лишини эшитган аҳоли ҳам жуда мамнун. Демак, кўркам ва 
қулай иморат болажонларга мустақиллик байрамига муно-
сиб совға бўлади.

Ургут-Навоий катта йўлидаги Янгиариқ канали узра 
1976 йилда қурилган эски кўприк талабга жавоб бермай 
қолгани депутат ва сайловчиларнинг аввалги мулоқотла-
рида бир неча бор кўриб чиқилганди. Шундан бери Наврўз 
Ризаев парламентдаги O‘zLiDeP фракцияси аъзоси сифа-
тида тегишли идоралардаги мутасаддиларига бир неча бор 
мурожаат қилди. Натижада бугунги кунда бу ерда эни 14 
метр бўлган замонавий кўприк қурилиши бошланди. Куни 
кеча эса партиямиз депутати шу қурилиш нечоғли сифатли 
бажарилаётганини ўз кўзи билан бориб кўрди.

Шундан сўнг Ургут туманидаги 3 400 нафар аҳоли ис-
тиқомат қиладиган Нисбот маҳалласида аҳоли билан очиқ 
мулоқотга киришди. Қишлоқ аҳлининг турмуш тарзи, кун-
далик шароитлари билан янада кенгроқ қизиқди.

Дарвоқе, депутатнинг мазкур маҳалла аҳолиси билан 
бурунги учрашувларида фуқаролар бандлигини таъмин-
лаш, уларнинг даромадини ошириш борасидаги мурожа-
атлари асосида қатор маҳаллалар ҳудудидаги  бўш турган 
180 гектар ер майдонини кам таъминланган оилалар, иш-
сиз фуқароларга вақтинча ажратиб бериш масаласи кўта-
рилган эди. Ҳозир ўша майдонларда такрорий экин экиб, 
ердан унумли  фойдаланишга киришилгани қувонарли. Бу 
билан уларнинг бандлиги таъминланиши баробарида реал 
даромад манбаи ҳам яратилди.

– Сариқтепа ва Нисбот маҳаллаларидаги бўш турган 
ерлардан халқимиз фойдаланишига рухсат олиб беришни 
сўраб ўзимиз сайлаган депутат Наврўз Ризаевга мурожа-
ат қилган эдик, – дейди “Нисбот” МФЙ раиси Зайниддин 
 Суюнов. – Мана, бугун депутат саъй-ҳаракати туфайли ту-
ман ҳокимининг юзага келган масалага аралашуви билан 
ўша ерлар муҳтож оилаларга вақтинча ажратиб берилди. 
Улар бу ерларга такрорий экин экиб, шароитларини яхши-
лаб олишмоқда. 

Янги Ўзбекистонда “Инсон қадри учун!” тамойили 
амалий ҳаракатга айлангани эндиликда барчага маълум. 
Халқ фаровонлигини янада ошириш йўлидаги эзгу ташаб-
буслар эса аҳолини ижтимоий жиҳатдан қўллаб-қувватлаш 
ва уй-жой билан таъминлашга  қаратилгани билан диққатга 
сазовордир.

Шу мақсадда бошқа ҳудудларда бўлгани каби Ургут 
туманида ҳам Янги Ўзбекистон массиви бунёд этилаётир. 

Айни маскан ҳадемай уй-жойга муҳтож аҳолининг қулай 
шароитда яшашига кенг имконият яратади. Депутат ушбу 
массивда қурилаётган 900 ўринли мактабдаги иш жараён-
ларини диққат билан кўздан кечирди.

“Олий Мажлис Қонунчилик палатаси депутати”, деган 
зарҳал ёзув битилган кўкрак нишони тақилган костюми-
ни ечиб қўйиб, қурувчилар билан дилдан гурунглашишни 
унутмади. Мактабга аталган иморатлар аслида муқаддас 
даргоҳ бўлгани учун ҳам уни қунт билан пишиқ-пухта қу-
риш ҳар бир бунёдкорнинг бурчи эканидан сўз очди. Зе-
ро, эртага шу ерда ўзимизнинг фарзандларимиз – келажак 
эгалари билим олади.

Мақола интиҳосида бежиз депутатларимизга ғурур 
бағишлайдиган кўкрак нишонига эътибор қаратаётгани-
миз йўқ. Алқисса, илгари кўпчилик шу нишонни кўргачгина 
рўпарасидаги депутат эканини билиб олишарди. Ҳозир ун-
дай давр бутунлай тарихга айланган. Энди электорат ва-
киллари депутатни истиқболли таклифлари ва жонкуярлик 
билан амалга ошираётган ишлари, сайловчининг ишончини 
қозониш йўлидаги саъй-ҳаракатлари туфайли танияпти. 

Наврўз Ризаевни эса сайлов округидагилар кўкрак 
нишонисиз ҳам яхши билишади. Энг муҳими, O‘zLiDeP 
фракцияси аъзолари орасида бундай фидойи, жонкуяр 
халқ вакиллари кам эмас. Юқоридаги фикрларга шундан 
ортиқ хулоса, шундан кучли хотима бўлмаса керак!? Биз 
кейинги мақолаларимизда бошқа ноибларнинг амалий фа-
олиятига хос савобли ишлари ҳақида муфассал ҳаётий ҳи-
коялар тайёрлашни режалаштирдик. 

Озод РАЖАБОВ,
“XXI asr” шарҳловчиси

Ҳар  йили  анъа-
навий  тарзда  ўтка-
зиб  келинаётган  
 “Ишбилармон аёл” 
кўрик-танловининг 
туман босқичлари 
ҳудудларда  давом 
этмоқда. 

O‘zLiDeP Кегейли ту-
ман кенгаши томонидан   
“Ишбилармон аёл  – 2023” 
кўрик-танловининг  туман  
босқичида шу ерда фаолият 
юритаётган 20 га яқин тад-
биркор, фермер ва ҳунар-
манд хотин-қиз ўзлари тай-
ёрлаган маҳсулотлар билан 
иштирок этди.   

Танловни ўтказишдан 
мақсад эса мамлакатимиз-
да амалга оширилаётган 
ижтимоий-иқтисодий ис-
лоҳотлар, сиёсий жараён-
лар туб мазмун-моҳиятини 
кенг тарғибот-ташвиқот қи-
лиш, юртимиз иқтисодиёти, 
кичик бизнес ва хусусий 
секторнинг ривожланиши-
да фаол иштирок этаётган 
шижоатли, ташаббускор хо-
тин-қизларни ҳар томонла-
ма қўллаб-қувватлаш, улар-
нинг Ватанимиз келажаги 

йўлидаги интилиши, изла-
нишларидаги фаол ишти-
рокини рағбатлантириш 
туфайли  бугуннинг  замо-
навий  тадбиркор  аёл  қиё-
фасини яратишдан иборат-
дир.  

Ҳакамлар  ҳайъати  
аъзолари  танлов  доираси-
да   20 га яқин тадбиркор,  

фермер  ва ҳунарманд хо-
тин-қизлар фаолияти билан  
яқиндан танишиб, уларнинг 
шу даврга қадар эришган 
ютуқлари,  имкониятлари  
ва келгуси режалари билан 
ўртоқлашди.  

– Иш бошлаганимизга 
ҳали кўп вақт бўлгани йўқ, 
– дейди  “Сарбиназ миллий 
кийимлари” МЧЖ раҳба-
ри Сарбиназ Атаниязова. – 
Асосан  қорақалпоқ  халқи-
нинг миллий кийимлари 
бўлган кўк кўйлак, саўкеле, 
қуроқ кўрпачалар,  дўппи ва 
либослар буюртма асоси-
да  тайёрланади. Корхона-
мизда ҳозир 5  нафар қиз 
доимий иш билан таъмин-
ланган. “Халқ банк”идан 
33 миллион сўм миқдорида 
имтиёзли кредит олиб, қў-
шимча  тикув машиналари 
харид қилдик. Маҳсулот-

ларимиз ички бозорда ўз 
харидорига эга. Келгусида 
фаолиятимизни янада кен-
гайтириб, янги иш ўринлари 
яратиш ниятидамиз.  

Танлов  якунида  ҳа-
камлар  ҳайъати  аъзолари 
томонидан  3-ўрин – якка 
тартибдаги  тадбиркор Дил-
бар Сейтниязовага, 2-ўрин 

– “Аллаяр Мухамедяр” 
МЧЖ раҳбари Гулчеҳра 
Жуманазаровага, фахрли 
1 ўрин – “Сарбиназ миллий 
кийимлари” МЧЖ раҳбари 
Сарбиназ Атаниязовага бе-
рилди.  

Ғолиб  бўлган  ишти-
рокчилар  танловнинг  Қо-
рақалпоғистон  Республи-
каси босқичига  қатнашиш 
ҳуқуқига эга бўлди. Бундан  
ташқари бешта номинация 
бўйича ҳам хотин-қизлар 
рағбатлантирилди. Жой-
ларда танловнинг туман 
босқичлари давом этмоқда.       

Жамила 
ЕГАМБЕРГЕНОВА,

O‘zLiDeP 
Қорақалпоғистон 

Республикаси кенгаши 
“Аёллар қаноти” 

бўлим мудири

Маълумки, ёшларга 
бўлган эътибор мамла-
катимизда давлат 
сиёсатининг устувор 
йўналишларидан бирига 
айланган.  Айни пайтда 
юртимизда 30 ёшгача 
бўлган ёшлар 19 милли-
ондан ортиқ ёки аҳоли-
нинг 55 фоизини ташкил 
қилади. Маълумотларга 
қараганда, меҳнат 
бозорига ҳар йили 600 
минг ёш кириб кел-
моқда. Яқин ўн  йилда 
бу рақам 1 миллионга  
етиши кутилмоқда.

Бу эса ёшларга сифатли 
таълим бериш, касб-ҳунарга 
ўқитиш ва бандлигини таъмин-
лашга янада катта эътибор қа-
ратиш лозимлигини англата-
ди. Чунки замонавий илм-фан 
асосларини ўзлаштирган, энг 
илғор технологияларини мукам-
мал ўрганган йигит-қизларги-
на рақобат кундан кун кучайиб 
бораётган меҳнат бозорида ўз 
ўринларини топиб кета олади-
лар.

Айни пайтда бу борадаги 
ишларни аниқ ва манзилли таш-
кил этиш мақсадида юртимиз-
даги 14 ёшдан 30 ёшгача бўлган 
9 миллион нафар ўғил-қиз, 
айниқса, ижтимоий ҳимояга 
муҳтож, ногиронлиги бўлган 

ёшлар алоҳида эътиборга олин-
ган.

Қувончли томони, жой-
ларда амалга оширилаётган 
саъй- ҳаракатларда маҳаллий 
кенгашлардаги депутатлар ҳам 
фаол қатнаш япти.

Бой ҳаётий ва сиёсий таж-
рибага эга ана шундай халқ ва-
килларидан бири – халқ депу-
татлари Жиззах вилоят кенгаши 
депутати Эркин Холматов десак 
янглишмаймиз. У ўзи сайланган 
36-Навоий сайлов округи ҳуду-
дидаги Навоий, “Гулшан” ҚФЙ, 
“Нурликент”, “Қўштол”, “Ёшлик” 
ва “Пешағор” МФЙларда ис-
тиқомат қилаётган ёшлар би-
лан мунтазам мулоқотда бўлиб, 

уларнинг қувончу ташвишлари 
билан ҳамнафас бўлиб кела-
ётир.

Яқинда Э. Холматов бош-
чилигидаги ишчи гуруҳ томони-
дан маҳаллаларда хонадонма 
хонадон юриб, ногиронлиги бор 
ёшларнинг ҳаёти, муаммолари, 
қизиқишлари ўрганилди. Му-
лоқот чоғида ёшлар томонидан 
билдирилган фикр ва мулоҳа-
залар умумлаштирилди, муам-
моли масалалар юзасидан қи-
линган мурожаатлар алоҳида 
депутатлик назоратига олинди. 
Гарчи ногиронлиги бўлса-да, 
касб ўрганиб, ўзларини ўзлари 
таъминлашга уринаётган ва ҳа-
лол меҳнати билан атрофдаги-

ларга ҳам кўмагим тегсин, деб 
яшаётган йигит-қизлар билан 
мулоқотлар қизғин тус олди. 

Улардан бири – Навоий 
қиш лоқ фуқаролар йиғини ҳуду-
дида истиқомат қилувчи II-гуруҳ 
ногирони Гулнора Раҳматова 
тикувчилик билан шуғулланар 
экан. Қисқа мулоқот чоғидаёқ, 
қийин чиликлардан чўчимайди-
ган, нолиб эмас, интилиб яшаёт-
ган  меҳнаткаш бу қиз кўпчилик-
нинг меҳрини қозонди. Унинг 
эски тикув машинаси ўрнига ян-
гиси олиб бериладиган бўлди.  
Албатта, битта тикув машинаси 
олиб бериш билан иш битмай-
ди. Шу сабабли, депутат, маҳал-
ла фаоллари билан биргаликда 
Гулноранинг тикувчилик касби 
билан шуғулланиб, даромад то-
пиши учун зарур бўлган бошқа 
чора-тадбирларни амалга оши-
ришга ҳам келишиб олишди.

II-гуруҳ ногиронларидан 
Амирбек Қайсаров ва Мирҳаёт 
Ҳакимов эса ўзлари қизиққан 
ахборот технологиялари соҳа-
си билан шуғулланиш имконига 
эга бўлишди. Уларга депутат то-
монидан  замонавий ноутбуклар 
тақдим қилинди.

Холбек АСАТОВ,
O‘zLiDeP Жиззах вилоят 

кенгаши 
сиёсий таълим ва депутатлик 

гуруҳлари билан ишлаш 
бўлими мудири

БОҚИМАНДАЛИКНИ 

ОР ДЕБ БИЛАДИ УЛАР 

“ИШБИЛАРМОН АЁЛ – 2023” 

 ДАВРА СУҲБАТИШУКРОНА 

ÑÅÍÃÀ ÈÍÑÎÔ ÁÅÐÑÈÍ, ÁÎÇÎÐ×È!
Йил давомида  бозордаги озиқ-

овқат маҳсулотлари нархи ё кўтари-
либ, ё тушиб туриши ҳақида тур-
ли-туман фикрларни эшитамиз. 
Нарх кўтарилса – чўнтакка зиён, 
тушгудек бўлса – байрам!

 Бозордаги нарх-навони ким ва 
нима белгилайди?  Кўпчилик бу 
саволга “доллар курси ўйнаб тури-
ши” дейди-қўяди (нос сотувчи 
ҳақидаги ҳангомани эсга олинг!).

Аммо, лекин, бироқ...

Уч кун олдин Урганч деҳқон бозорига 
йўлим тушди. Боғу боғчам борлиги, баъзида 
оилам истеъмолидан ортганини сотмоқ мақ-
садида мева-чева, сабзавотлар нархи билан 
қизиқдим. Бозор автобекати ёнида – шундоқ 
оёқ остида ўтирганча савдо қилаётган аёллар 
эътиборимни тортди. Икки эски ёғоч қути-
да помидор сотиб ўтирган ўрта ёшли аёл са-
волимга жавоб беради: “Килоси уч мингдан. 
Кўпроқ олсангиз икки мингдан бераман”, дей-
ди умидвор тикилиб.

Сўнг замонавий услубда қурилган ёпиқ 
расталарни оралайман. Чиройли қилиб терил-
ган, ялтираб турган помидор сотаётган тўла-
гина аёл сўровимга: “Саккиз мингдан бердик”, 
дейди. Эллик қадам нарида – бозорга кираве-
ришда уч (ҳатто икки) минг сўмдан сотилаётган 
помидор бу ерда уч-тўрт ҳисса қиммат! Нега?

Жавоби оддий: бозор пойгагида савдо 
қилаётган аёл (унинг юзлари қорайган, қўл-
лари чандирдек кўринишда) ўз томорқасида 
етиштирган мақсулотини сотаяпти. Тезроқ 
кетмоқчи! Замонавий расталарни эгаллаб ол-
ганлар (бинойи кийинишган, яна оппоқ пеш-
банд тақишган) – олибсотарлар. Деҳқон орқа-
сидан кун кечираётганлар.

Улар маъмурият учун “ишбилармон”, 
“тадбиркор” мақомида, аммо ўзларини оддий 
қилиб “бозорчи” аташади.

...Олти-етти йил олдин боғимизда 
етиштирган узумни шу бозорда сотганман, 
йўқ, сотишга изн беришмаган олибсотарлар-
га сув текинга топширганман. Енгил уловимда 
эрта тонгда олиб борган икки юз килоча узум-
ни беш-олти нафар аёл талаб кетишган – ҳар 
бириси қўлига илинган ёғоч қутини олиб, қай-
гадир жўнаган. Бу орада бозор ходими тала-
би билан уловни махсус жойга қўйиб келиб, 
кейин бирма-бир ўша талончи аёлларни изла-
ганман. Ҳали машинамдан олишаётганида тах-
миний нархини айтганим, ҳар қутида йигирма 
кило эканини эслатганим бор. Ярим соатлар 
раста айланиб, белги қўйилган ёғоч қутила-
римни топганман. Уйда тарозида тортилган 
узумлар (яна ҳар қутига уйдаги савдо бозор-
га тўғри келмайди маталига риоя қилиб, ярим 
килоча ортиқроқ солганим бор) олибсотарлар 

тарозисида икки-уч килоча кам тош босгани, 
тортишиш ортиқча эканини билиб, шунгаям 
рози бўлиб пулини олганман. Пешинда ишдан 
чиқиб, атай яна бозорга бордим. Мендан  узум 
олган аёллар қанчадан сотишаётганига қизиқ-
дим, улар айтган нархдан тепа сочим тикка 
бўлган. Улар эрталаб мендан олган нарх усти-
га яна икки ҳисса пул қўйиб пуллашаётганди. 
Яна ёруғликда товланиб турган узумларимни 
“Ўзимизнинг боғдан, минерал ўғитсиз етишти-
рилган”, деб мақташганини кўриб ёқамни уш-
лаганман холос...

“Ҳазорасп деҳқон бозори” вилоятда энг 
йирик бозорлардан бири. Биз савдо-сотиқни 
асосан шу ердан қиламиз. Енгил уловда ҳудуд-
га киришингиз билан чинакамига қуршовда 
қолиб кетасиз. Бирор ўн-ўн беш чоғли аёллар 
“Нима келтирдингиз, биз қимматига оламиз”, 
деб ўраб олишади. Вақтингиз бемалол бўлса 
ўзим сотганим маъқул деб расталардан жой 
излаб кетасиз. Аммо қанча айланманг, бир 
энлик жой топилмайди, ҳаммаси эгалланган. 
Бозорга кираверишда ерда ўтириб савдо қил-
моқчи бўлсангиз, шу заҳотиёқ солиқчи-ю пат-
тачи ҳозиру нозир. Буям майли, бозор тоза-

лиги учун масъуллар келиб сизни ҳайдашади: 
“Бу ерда савдо қилиш мумкин эмас!”. Илож-
сиз, олиб борган мева-ю сабзавотни олибсо-
тарларга сув текинга сотишга мажбур бўла-
сиз.

...Турмуш ўртоғим билан институтда бир-
га ўқиган қўшни қишлоқлик аёл ўша бозор 
очилган вақти мактабдан бўшаб, олибсотар-
ликни касб қилганди. Олий маълумотли эри 
унга доимий ёрдамчи. Аёлим тўй-тадбирлар-
да курсдоши билан учрашиб қолганида унинг 
мақтанганини айтиб юради: “Мактабда бир 
ойда топадиган пулимни вақти келса бир кун-
да топаман. Сўнгги русумдаги енгил машина 
олдик. Урганч шаҳридан болаларга уй олиб 
бердик. Яна бир-икки  йилда Тошкентдан ҳам 
квартира олмоқчимиз!”.

Ниманинг ҳисобидан?
Кимнинг ҳисобидан?
Бечора деҳқону боғбон ҳисобидан, ал-

батта. Эрта баҳордан боғига қараган, пишиб 
етилгунча парваришлаган содда одамдан сув 
текинга олган маҳсулоти устига икки-уч ҳис-
са ортиқ нарх қўйиб. Деҳқон ерни суғорди, 
сурдирди, текислатди, уруғ экди, ўғит солди, 

парваришлади. Демак, сотишдан тушадиган 
даромаднинг ярмини сарфлаб бўлди. Олибсо-
тар эса бир кунда деҳқондан икки ҳисса (икки 
баравар бўлса-ку майли-я) кўпроқ пул топди, 
бир тийин ҳам харажат қилмасдан.

Отам умр бўйи тракторчилик қилди. 
Колхоз берадиган маошга каттагина рўзғо-
римиз кемтигини бутлаш қийинлигидан қиш 
ойларида ўзимиз етиштирган гуручни Бухо-
ро ва Самарқандга олиб бориб, тоғам билан 
сотишарди. Тоғам шоли экмас, бошқалардан 
кўтарасига оларди. Аниқ эсимда, ўша вақтда 
бир кило сара гуручни бир сўм ўн тийиндан 
бозордан олиб, сўнг ўша ёқларда бир сўм 
эллик-олтмиш тийиндан сотишарди. Ўрта-
даги фарқ – қирқ-эллик тийиннинг ярми юк 
машинаси, меҳмонхона ва бозорга тўловла-
рига кетарди. Шундаям бирор тўрт юз сўмча 
ишлаб келишар, ўша вақти бу каттагина сум-
ма эди-да.

Тоғам кўп айтадиган бир гап ёдимда: 
“Пайғамбаримиз ҳам савдогар бўлганлар. 
Савдогарликнинг шарти – бир бозорда олган 
нарсангни шу бозорда сотмаслик. Бошқа бо-
зорга олиб бориб сотсанг ҳалол бўлади. Чун-

ки, бунинг учун вақт, меҳнат ва пул сарфлай-
сан!”.

Ҳозир-чи? Ўша вақти бозорларда маъ-
мурлар бошқа вилоятлардан келиб савдо қи-
лаётганлардан алоҳида маълумотнома сўра-
шарди. Ҳужжат қишлоқ кенгаши томонидан 
берилар, унда тахминан: “Ушбу фуқаронинг 
ўн сотих боғи (ёки томорқаси) бор бўлиб, шу 
ерда етиштирган маҳсулотини сотишга ҳақ-
ли”, деган сўзлар бўларди.  Узумни Россия 
шаҳарлари бозорларига олиб бориб сотув-
чилар ҳам бўларди. Уларга ҳам  шундай маъ-
лумотнома беришарди. Йўл узоқлиги боис 
харажатлар катта бўлар, шу боис бу ишга 
қўл урганлар ўзлари етиштирганидан ташқа-
ри қўни-қўшнилар узумларини ҳам кўтара 
олишар ва камида беш тонна юк билан ке-
тишарди. Текшириш қатъий бўлганки, шунча 
узум қаерда етиштирилган, деб сўралганда 
жавоб бериш учун томорқанинг бўш жойла-
рида ёлғон боғ яратишар, яъни текис ерда 
гўё узум кўмилган деб ўйлашлари учун қа-
торлаштириб дўнглик қилишарди.

Ахир олибсотарлик жиноят ҳисобланиб, 
қамоқ жазоси белгиланганди-да! Энди-чи?!

“Бозор сиёсати” тушунчаси эски кўник-
маларни йўққа чиқарди, олибсотарлар – иш-
билармон, тадбиркор, бозорчи (ўзлари оғзини 
тўлдириб айтишларича) бўлиб олишди. Аслида 
ҳеч нима ўзгармади! Деҳқон чўнтагига шерик 
бундай “ишбилармонлар” бозорларни эгал-
лашди. Минг азоб билан маҳсулот етиштирган 
деҳқону боғбон уч сўм пул топса, унинг чўнтак 
шериклари бел оғритмай ўн сўм топишяпти.

Бу ёқда шаҳарлик харидорлар деҳқону 
боғбонларни нарх-навони кўтариш, инсоф-
сизликда айблаб ётишибди. Хўш, бозордаги 
нарх-наво (деҳқондан қанчага олди ва қанчага 
сотди)ни ким назорат қилади?  

Яна ёдимда, туманда ишлаган вақтларим 
“халқ назорати” деган ташкилот аъзоси эдим. 
Ойда бир марта бозорга чиқиб, аҳволни ўрга-
нардик. Ўша вақтларда оз бўлса-да, олибсо-
тарлар бўлар, улар бизларни кўрсалар, тамом, 
маҳсулотларини ташлаб қочиб қолишарди. 
Қатъий назорат туфайли баҳо мўътадилли-
гини сақлаш учун қилган ҳаракатимиз беҳуда 
кетмасди, албатта! Деҳқондан кўтара олган 
олибсотар кўпи билан йигирма-ўттиз фоиз ҳақ 
қўя оларди холос.

Наҳотки, шу эскирган (аслида ҳеч эскир-
майдиган) тизимни қайта тиклаш мумкин 
эмас? Жудаям мумкин! Бунинг учун ҳокимлик 
ва бошқа тизимлар масъуллари ишлаши, адлу 
инсоф билан фаолият юритишлари керак! 
Шунда нарх-наволар осмонда бўлмайди.

Ҳозирча эса олибсотарлар қавмига ин-
соф тилашдан бошқа иложимиз йўқ! 

Рўзимбой  ҲАСАН,
“ХХI asr” мухбири

Улкан ижтимоий-иқтисодий, 
маънавий ислоҳотлар изчил давом 
этаётган кунларда яшаяпмиз. 
Уларнинг барчаси моҳият-эътибо-
рига кўра мамлакатдаги сиёсий 
ислоҳотлар билан боғлиқдир. Шу 
маънода, ислоҳотлар марказида 
инсон қадрини улуғлаш ва манфаа-
тини муҳофазалаш, одамларни 
рози қилишдек улуғ мақсад турган-
лиги алоҳида эътиборга молик. 

Назаримда, кундалик жараён ва ўзга-
ришларга ўрганиб, кўникиб қолгандекмиз. 
Аслида тафаккуримиз тез мослашаётган ян-
гиликлар ўз-ўзидан бўлаётгани йўқ. Бунёд-
корлик кўлами шаҳарлардан тортиб, чекка 
қишлоқ ва маҳаллаларга қадар етиб боргани 
қувонарли. Бугун ўз уйини замонавий кўри-
нишга келтираётган, оила бюджетини яхши-
лашга интилаётган юртдошларимиз кўпай-
гани сир эмас. Йўл, ичимлик суви, мактаб, 
боғча каби муаммоларга “очиқ бюджет” 
орқали овоз бериб, ўз қишлоғи обод бўлиши-
да фаол иштирок этаётган юртдошларимиз 
розилик ва мамнуният билан ислоҳотлар му-
ваффақиятига муносиб ҳисса қўшмоқда. 

Гапни сиёсий ислоҳотларга олиб келиб 
тақаётганимиз бежиз эмас, албатта. Авва-
ло конституциявий ислоҳотлар, оддий қилиб 
айт сак, Бош қомусимизни ўзгартириш орқали 
жамиятни ўзгартириш мақсадида бошланган 

ишлар – кўп миллатли халқимизнинг хоҳиш 
иродаси билан 30 апрелда бўлиб ўтган рефе-
рендумда расман тасдиқлангани катта сиё-
сий воқеа бўлди. 

Янги таҳрирдаги конституциямиз элнинг 
эртанги  орзулари жамланган ҳужжат сифа-
тида қабул қилинди. 

Шундан сўнг давлатимиз раҳбари томо-
нидан муддатидан илгари президентлик сай-
ловини ўтказиш таклифи илгари сурилгани 
ислоҳотлар шиддатини янада тезлаштирди, 
десак муболаға бўлмайди.

Марказий сайлов комиссияси тегишли 
чора-тадбирларни белгилагани ва сайловга 
қисқа муддатда пухта тайёргарлик кўрилга-
нини халқаро ҳамжамият ҳам эътироф этди. 
Сайловчилар билан мулоқотлар жараёнида 
Шавкат Мирзиёев 5 та устувор мақсад асо-
сида келгуси 7 йилликда амалга оширилади-
ган улкан ислоҳотларни маълум қилди. Ўзига 
хос стратегия саналган сайловолди дастури 
инсонпарвар, аниқ ва мукаммал, тараққиёт-
нинг изчиллигини таъминлаш механизмлари-
ни тўла-тўкис акс эттирган. Эркин фикр бил-
дириш, ўз таҳлил ва хулосаларига эга бўлган 
сайловчилар кенг қатламининг холис танло-
ви мазкур стратегиянинг нақадар ҳаётийли-
гидан дарак берди.

Йилнинг яна бир сиёсий воқелиги – сай-
ланган Президентнинг парламент палатала-
рининг қўшма мажлисида тантанали қасамёд 
қабул қилиш маросимидаги маърузаси бўл-
ди. “Халқимизнинг юксак ишончини оқлаш, 

эришган ютуқларимизни янги, янада улкан 
натижалар билан мустаҳкамлаш – бош вази-
фамиз” деб номланган маърузада мамлака-
тимиз ҳаётидаги ғоят муҳим ва масъулиятли 
бу сиёсий жараён эл-юртимиз билан бирга-
ликда танлаган ва амалга ошираётган миллий 
тараққиёт йўлимиз нақадар тўғри эканини 
яна бир марта тасдиқлади, дея алоҳида таъ-
кидлангани диққатга сазовор.

Ҳаяжон билан кўп миллионли юртдо-
шларимиз телевидение ва ижтимоий тар-
моқлар орқали кузатиб борган тадбирда 
Шавкат Мирзиёев юксак ишонч учун, ҳурмат 
ва эътибор учун мард ва донишманд халқи-
мизга миннатдорлик билдирди. Ўзбекистон-
да кейинги йилларда изчиллик билан олиб 
борилаётган инсонпарвар ислоҳотларни ян-
ги босқичда давом эттириш депутат ва сена-
торлар, вазир ва ҳокимлар, давлат ва нодав-
лат ташкилотлари раҳбарларидан, ҳар бир 
юртдошимиздан белимизни янада маҳкам 
боғлаб, аввалгидан икки-уч карра кўпроқ 
ғайрат ва шижоат билан ишлашни талаб эти-
шини қайд қилди. 

Ислоҳотлар мазмуни – ватандошлари-
мизнинг бугунги кунидан рози, эртанги ку-
нига катта ишонч билан яшаш, эркин ва фа-
ровон ҳаёт кечириши учун муносиб шароит 
яратишдир. Шундай улуғ ва эзгу мақсад йў-
лида барчамизни бирлаштирган ислоҳотлар 
бардавом бўлишидан манфаатдормиз, ал-
батта.

ЭНГ ЭЗГУ НИЯТ –
ИНСОНЛАРНИ РОЗИ ªИЛИШ 

Илҳом БОТИРОВ, 
O‘zLiDeP Самарқанд вилоят кенгаши 

раисининг биринчи ўринбосари-аппарат раҳбари

Тадбирда вилоят ҳоки-
мининг ўринбосари, Оила ва  
хотин-қизлар  бошқармаси 
бошлиғи Зебинисо Раҳмо-
нова, O‘zLiDeP вилоят кенга-
ши раисининг аёллар маса-

лалари бўйича ўринбосари 
Жамила Сайфиддинова сўз-
га чиқиб, янги сайланган Ўз-
бекистон Республикаси 
Президенти Шавкат Мирзи-
ёевнинг лавозимга киришиш 
тантанали маросимига бағи-
шланган Олий Мажлис пала-
талари қўшма мажлисидаги 
нутқининг мазмун-моҳияти  

ва унда хотин-қизларни ҳар 
томонлама қўллаб-қувват-
лаш масалаларига оид қа-
тор йўналишлар бўйича ўз 
фикр- мулоҳазаларини бил-
дирди.

Таъкидланганидек , 
кейин ги йилларда мамла-
катимизда оила ва жамият-
нинг энг фаол қатламига ай-
ланаётган хотин-қизларни 
қўллаб-қувватлаш борасида 
амалга оширилаётган кенг 
кўламли ислоҳотлар жара-
ёни қизғин давом этаяпти 
ва бу жабҳада шижоатли, 

фидойи опа-сингилларимиз 
фаол иштирок этиб, Ватани-
миз равнақи ва тараққиёти 
учун муносиб ҳисса қўшиб 
келмоқда. Барча соҳалар-
да  аёлларнинг тўлиқ ва 
тенг ҳуқуқли иштироки таъ-
минланмоқда. Уларнинг 
таълим ва касбий кўникма 
олишлари, муносиб иш то-
пишларига ҳар томонлама 
кўмаклашиш, тадбиркорли-
гини қўллаб-қувватлаш, тиб-
бий-ижтимоий хизматлар 
сифатини ошириш бораси-
даги ишлар таҳсинга лойиқ.

Давра суҳбати ниҳо-
ясида O‘zLiDeP фаоллари, 
“Аёллар қаноти”нинг жон-
куяр аъзолари, депутатлар 
мавзуга оид таклиф ва му-
лоҳазаларини билдиришди.

Насиба МЎМИНОВА,
O‘zLiDeP Самарқанд 

вилоят кенгаши 
бўлим мудири

 ДАВРА СУҲБАТИ

Ҳам оилада, 
ҳам жамиятда фаол

Самарқанд Иқтисодиёт ва сервис институти-
да O‘zLIDeP Самарқанд вилоят кенгаши, вилоят 
оила ва хотин-қизлар бошқармаси, партиянинг 
“Аёллар қаноти” гуруҳи аъзолари, маҳаллий 
кенгаш депутатлари, олий ўқув юртларининг 
фаол хотин-қизлари ҳамда ОАВ вакиллари 
иштирокида  “Ҳар бир кун – бу имконият, ҳар 
бир кун – бу келажак пойдевори” шиори остида 
давра суҳбати ташкил этилди.

ИФТИХОР

Алп Жамол нега 110 йилдан сўнг 
Ёзувчилар уюшмасига аъзо бўлди? 

У РЛ АР ЛА И И

Ижтимоий тармоқларда Самарқанд давлат 
университети ректори, Олий Мажлис Сенати аъзо-
си, техника фанлари доктори, профессор Рустам 
Холмуродов билан “Ўзбекистонда илм-фаннинг ян-
ги Ренессанс даври бошланмоқда” (шунингдек, “На-
родное слово” газетасининг 2020 йил 7 июль сони-
да “Река цивилизации не меняет русла”) мавзусида 
қилинган суҳбатни ўқиб бошим осмонга етди. Чунки 
узоқ йиллар давомида Самарқанд давлат универ-
ситетининг тамал тоши ўрта асрларда қўйилгани, 
 Мирзо Улуғбек ташкил этган мадрасаи олиянинг во-
риси экани эътироф этилмай келинаётган эди-да. Бу 
инкор хорижий илм аҳли томонидан эмас, балки ўзи-
мизнинг “буюк олимлар” томонидан амалга ошириб 
келинган. Унинг асосий сабаби ўз тарихимизни ўрга-
нишга чуқур  эътибор билан қарамаслигимиз бўлса, 
иккинчи томондан, мадрасаларда фақат диний илм 
берилган, деган янглиш қараш бўлган. 

Устоз Рустам Холмуродов айтганидек, 
“Халқимизда “Оққан дарё оқаверади”, деган 
ниҳоятда ҳикматли гап бор. Дарҳақиқат, эзгу 
тутумлар қадриятга айланади, яхши фазилат-
лар қондан қонга ўтади. Жумладан, илму зиё 
ҳам суяк суради. Шу маънода тамаддуний та-
раққиёт ҳам узлуксиздир. Кўзга кўринмас минг-
лаб иплар билан боғланган узвий ришталар 
йиллар, асрлар оша бўй кўрсатаверади. Муайян 
даврлар оралиғида Ватанимиз ҳудудидан Имом 
Бухорий, Абу Наср Форобий, Муҳаммад Хораз-
мий, Маҳмуд Замахшарий, Аҳмад Фарғоний, 
Ҳаким Термизий, Абу Райҳон Беруний, Абу Али 
ибн Сино, Амир Темур, Хусрав Деҳлавий,  Мирзо 
Улуғбек, Хожа Аҳрор, Алишер Навоий, Заҳи-
риддин Муҳаммад Бобур, Камолиддин Беҳзод, 
Абдулқодир Бедил, Бобораҳим Машраб каби 
буюк сиймолар етишиб чиққан. Улар башарият 
тараққиётига улкан ҳисса қўшган. Буни кўпчи-
лигимиз яхши биламиз. Лекин табиий бир са-
вол туғилади: ушбу инсонлар ақл-тафаккур, 
илм-фан, маънавият-маърифат бобида қандай 
қилиб бундай олий мақомларга эришган? Улар 
қаерда ўқиган, кимлардан таълим олган?”. 

Айтилган бу фикрларни энди бир тафак-
кур қилиб кўрайлик: ахир, дунё илм-фани ри-
вожига мислсиз ва улкан ҳисса қўшган бу буюк 
алломалар ростданам қайси таълим даргоҳида 
савод чиқаришган, илм олишган? Албатта, бун-
дай сиймолар етишиб чиқиши учун муайян ил-
мий муҳит бўлиши, унинг ривожи учун табиий 
шарт-шароит ҳам бўлиши керак эмасми? Де-
мак, бугун Ўзбекистон тарихида ҳали-ҳануз ўз 
ҳақиқатини кутиб ётган мозий қатламларининг 
очилиш замони етиб келди. Рустам ака ана шу 
тарихий ҳақиқатни рўй-рости билан очиб бера 
олган. Ҳақиқат шуки, Ўзбекистон олий таълим 
тизими чуқур илдизларга ва бақувват таянч-
ларга эга.

Суҳбат асносида берилган бир фикр мен-
га жуда маъқул бўлди: “Мирзо Улуғбек мадра-
сасида ислом таълимоти билан бирга, мате-
матика, астрономия, физика, кимё, геодезия, 
фармакология, тиббиёт, тарих, фалсафа, ада-
биёт каби ижтимоий-гуманитар, аниқ ва та-
биий фанларнинг ўқитилиши иккинчи Шарқ 
 Ренессансининг вужудга келишига туртки бўл-
ди”. Олимнинг фикрича, Самарқанд давлат 
университетининг ўтмиши тадқиқ этилганда 
1920 йили иш бошлаган мазкур олий даргоҳ 
аслида Мирзо Улуғбек мадрасайи олиясининг 
вориси экани ойдинлашди. Бундан бошқача бў-
лиши ҳам мумкин эмас.

Айримларда савол туғилиши табиий: бун-
дай фикр нега олдинроқ билдирилмади? Маз-
кур саволга жавоблар бисёр. Масалан, Ўзбе-
кистон истиқлолга эришгунга қадар бу ҳақда 
гапиришнинг ўзи мумкин бўлмаган, имкон ҳам 
берилмаган. Кейинчалик ҳам масалага жиддий 
эътибор қаратишнинг имкони бўлмаган. Ўзин-
гиз ўйлаб кўринг, яқин вақтларгача “Яшасин, 
буюк ўзбек халқи!” дея ҳайқира олармидик? 
Юқорида санаб ўтганимиз дунёга машҳур ал-
ломалар гўёки олий таълимни кўрмасдан буюк 
ихтиролар қилишгандек. Бизни шунга ишонти-
ришган, биз ҳам бунга ишонганмиз.

Бугун замон тамоман ўзгарди. Президен-
тимиз Шавкат Мирзиёевнинг бевосита саъй- 
ҳаракати билан Ўзбекистон тарихида янги 
саҳифалар очилмоқда, илм аҳлига эътибор 
беқиёс даражада юксалмоқда, инсонлари-
мизда келажакка ишонч ҳисси тобора ортиб 
бормоқда. Биз бугун Ўзбекистонда илк олий 
таълим муассасаси ташкил топганига 600 йил 
тўляпти, дея оламиз. Нега 600 йил? Суҳбат му-
аллифи бу сана билан боғлиқ рад қилиб бўл-
мас далилни келтиради. Яъни, Мирзо Улуғ-
бек мадрасасида дастлабки дарсни 1420 йил 
21 сентябрда Шамсиддин Муҳаммад Хавофий 
ўқигани, бу далилий ашё тарихчи олим, шоир 
Зайниддин ибн Абдужалил Восифийнинг “Ба-
доэъ ул-вақоэъ” (“Гўзал воқеалар”) асарида 
келтириб ўтилгани, илк  дарсда 90 нафар толи-
би илм қатнашгани, мазкур маърузада Мирзо 
Улуғбек ва Қозизода Румий ҳам иштирок этга-
ни, шунингдек, бу даргоҳда Ғиёсиддин ал-Ко-
ший ва Али Қушчи каби етук олимлар фаолият 
олиб боргани келтириб ўтилади.

Мадрасайи олияда Мирзо Улуғбек ва Қо-
зизода Румийдан математика ҳамда астроно-
мия бўйича таълим олган Али Қушчи ҳақидаги 
тарихий бир далилни келтириб ўтишни ло-
зим топдик. Туркияда 1980 йили профессор 
Муаммер Дизер чоп эттирган “Али Қушчи” 
китобида фахр туйғусини уйғотувчи шундай 
фикр лар келтирилади: “Улуғбекнинг шогир-
ди бўлган Али Қушчи Ислом дунёсида машҳур 
бўлган бир билим одамидир. Али Қушчи Улуғ-
бекнинг 200 йил Европада асосий манба си-
фатида қўлланиб келинган “Зижи Улуғбек” 
асарининг тайёрланишида ва ёйилишида жуда 
катта ҳисса қўшади. Бу олим Улуғбек расад-
хонасида мудир бўлган. Расадхона вайрон қи-
линганидан сўнг Фотиҳ Султон Меҳмеднинг 
таклифини қабул қилиб, Истанбулга бутун 
оиласи билан кўчиб келади. Султон жуда кат-
та тантана билан кутиб олади ва унга кунда-
лик 1000 ақча маош тайин этади. Али Қушчи 
мадрасада асосан астрономия ва математи-
кадан дарс берди. Али Қушчи Усмонли импе-
раторлиги тарихида астрономия ва математи-
кани Туркияга олиб келган ва бу фанлардан 
дарс берган илк устоз саналади”. 

Али Қушчи ўзи тамал тошини қўйган мад-
раса туфайли кейинчалик Истанбул универ-
ситети асосчиларидан бирига айланади. Ушбу 
фикрлар бизга, албатта, ўзгача ғурур, ифти-
хор беради. Демак, Мирзо Улуғбек мадрасайи 
олия си нафақат Самарқанд университети, бал-
ки Али Қушчи фаолияти орқали Истанбул уни-
верситетининг ҳам асосий манбаи саналади.

                                          
Иброҳим ЙЎЛДОШЕВ,

филология фанлри доктори, 
профессор

Улуғ шоир Мақсуд Шайхзоданинг ҳам-
мамизга ёд бўлиб кетган 

Умрлар бўладики,
Тиригида ўликдир.
Ўлимлар бўладики,
Ўлган одам тирикдир.
шеърининг иккинчи сатри, муболаға-

сиз айтиш керакки, таниқли драматург, 
адиб Алп Жамолнинг муборак номи ва 
беқиёс ижодига берилган муносиб баҳога 
ўхшайди.

Бунинг исботини шу ҳафтанинг душан-
ба куни Ўзбекистон Ёзувчилар уюшмасида 
ўтказилган ажойиб тақдимотда кўпчилик 
гувоҳи бўлди, десак янглишмаймиз. Тад-
бир аввалида уюшма раиси, Ўзбекистон 
халқ шоири, сенатор Сирожиддин Саййид 
адабиётимиз тарихида Алп Жамолнинг қай 
даражада муносиб ўрни борлигини таъкид-
лаб, унинг бой ижодий мероси мустақил-
лик даврига келибгина қадр топганига 
алоҳида урғу берди. Лекин миллионлаб 
мухлислар бу номни истиқлол тушимизга 
кирмаган маҳаллардаям телевизион мини-
атюралар театри орқали намойиш этилган 
юзлаб ҳажвий  интермедиялар, спектакл-
лар орқали аллақачон билишарди. Аммо 
бу камтарин ва камсуқум зотнинг тақдири 
қанчалар чигал ва изтиробларга тўла кеч-
ганидан бехабар эди одамлар.

Ниҳоят кутилмаганда Сирожиддин 
Саййид минбарга адибнинг фарзандлари-
дан бири Муҳиддин Асомиддиновни чор-
лаб, бир замонлар халқнинг дарду ташвиш-
лари, аламли ҳаётини ўзининг аччиқ тили 
ва ўткир қалами билан мардона фош эта 
олган Алп Жамолнинг ўзбек драматургия-
сига қилган беқиёс хизматлари бугунги 
кунда ҳам юртдошларимиз учун ўзига хос 
сабоқ бўлаётганини эътироф этиб, унинг 
номига кечикиб ёзилган аъзолик гувоҳ-
номасини топширганида муҳташам зални 
тўлдириб ўтирганлар кўзларига ёш келди. 
Негаки, ҳаётлик вақтида на шахси, на-да 
халқчил ижоди қадр топган адиб номи му-
стақиллик даврининг ўттиз биринчи йилида 
яна эъзозланди, эҳтиром кўрсатилди.    

Ўзбекистонда хизмат кўрсатган жур-
налистлар – Аҳмаджон Мелибоев, Абдуса-
ид Кўчимов, Ўзбекистонда хизмат кўрсат-
ган маданият ходимлари, ёзувчи Хуршид 
Дўстмуҳаммад, режиссёр Мираббос Мир-
зааҳмедов, Ўзбекистон халқ артисти Хай-
рулла Саъдиев, Оксфорд университетидан 
ташриф буюрган олималар Лейла Нажаф-
зода, Зейнаб Юракли, тожикистонлик ади-
ба Гулсифат Шаҳидий, Алишер Навоий 
номидаги Тошкент давлат ўзбек тили ва 
адабиёти университети ректори Шуҳрат 
Сирожиддинов ва бошқалар Алп Жамол-
нинг ижоди ва тақдирига оид хотираларини 
сўзлаб беришди. 

Шу ўринда адибнинг тақдимот қилин-
ган “Меҳрибонлар” китобини варақлаймиз. 
Ундаги ўлмас битиклар асрлар оша маъ-
рифатли халқимизнинг кўнгил мулкига ай-
ланган асарлари билан ҳамон миллионлаб 
юракларда яшаётган Алп Жамол ҳақида-

ги тасаввурларимизни янада тўлдиришига 
шубҳа йўқ. 

Саид Аҳмад, Ўзбекистон халқ ёзув-
чиси: “Алп Жамол – суҳбати ширин, чеҳра-
си очиқ киши эди.  Урф-одатларимизни, 
халқ тилининг рангларини, қочиримларини 
жуда яхши биларди. Улардан ўз асарларида 
билиб-билиб фойдаланарди.

Ҳаётнинг жами аччиқ-чучукларини, 
маҳрумликларини татиб кўрган, лекин қадди 
букилмаган, иродаси мустаҳкам одам эди у.

Диққат бўлиб қолган пайтларида у Ҳо-
физни, Бедилни, Юсуф Сайрамийни ўқиб 
юпанарди. Навоий ғазалларини, достон-
ларини жуда билимдонлик билан таҳлил 
қилар, ҳар мутолаа қилганида Навоийни 
янгитдан кашф қилгандек бўларди. Ме-
нинг гапларимдан “Наҳотки, миниатюрачи 
Асомиддинов шунчалик билимдон йигит 
бўлган” деб ажабланаётгандирсиз. Ажаб-
ланманг, Алп Жамол мумтоз адабиётимиз-
ни пухта билган, ўзи ҳам ғазаллар битган 
ижодкор эди”...

Одил Ёқубов, Ўзбекистон халқ ёзув-
чиси: “Жамолиддин ака ўз китобларини 
тириклигида  кўролмай оламдан ўтиб кет-
дилар. Бугун давр ўзгарди. Бугун марҳум 
адибимизнинг қобил фарзандлари ёрда-

мида гўзал муқоваларда чоп этилган бу 
асарларни варақлар эканман,  бу миниат-
юра ва спектаклларни ўша вақтларда нега 
тақиқланганига ақлим бовар қилмайди. Бу 
асарларнинг деярли ҳаммаси долзарб мав-
зуда ёзилган асарлар-ку!”.

Ғайбуллоҳ ас-Салом, адабиётшунос, 
профессор: “Алп Жамол 1915 йилда Тош-
кентнинг Чувалачи маҳалласида туғилган. 
75 йил умр кўрган.

30-йилларнинг адоғида машҳур бах-
ши Фозил Йўлдош ўғлига мирзалик қилади. 
Кўплаб халқ оғзаки ижоди намуналарини 
унинг тилидан ёзиб олади...

Алп Жамол ҳаётнинг пастқам, тор, қо-
ронғи, ўнқир-чўнқир, жин кўчалари, боши 
берк йўлларидан юриб, бадиий ижод, сўз 
санъатининг  кенг ёруғ шоҳкўчасига яёв 
ўтиб келди. 

Ҳаёт унга бир чўкиртак, нурли қалам 
билан бир варақ қоғоз берди. Оллоҳ қўшди: 

“Бўл!” деди, бўлди. “Ёз!” деди. Ёзди...”. 
Шукур Холмирзаев, Ўзбекистон 

халқ ёзувчиси: “Алп Жамол деган – халқ-
ни билгич, чин маънода миллий ёзувчи 
бизни бир умр кузатади, ҳамқадам-ҳамдам 
бўлади.

...Шунисигаям раҳмат Жамолиддин 
ака! Қанийди, ҳозир ҳаёт бўлсангиз-у, бир 
четда одамлардан бир-икки бош баланд бў-
либ кўринсангиз. Ва мен – ғафлат бандаси 
пьесаларингизни ҳам ўқиган ва сизнинг Алп 
Жамол эканингизни ҳам билган бўлсам... 
Чопиб бормасмидим!

Табиий, нуқул пьесаларингиз ҳақида 
гапирардим. Чунки мен сизни қайтадан 
кашф этдим-да; сизнинг миниатюрамиз-
га асос солган драматург сифатидаги-
на эмас, чин маънодаги драматург эка-
нингизни казо-казо классиклар аталмиш 
адиблар  сафидан аллақачон жой олга-
нингизни, аммо биз ғафлат босгурлар 
бу ҳолни билмай юрганимизни ҳам сизга 
очиқ-ошкора айтардим...

Шароф Бошбеков, драматург, 
 Ўзбекистонда хизмат кўрсатган мада-
ният ходими: “Алп Жамол яратган харак-
терлар ёрқин, тиниқ, улар қуруқ сўз “қули” 
бўлиб қолмасдан, жонли образлар, тирик 
одамлар эди...

Алп Жамол асарлари ҳеч қачон бир-би-
рини такрорламайди. Ҳар бирининг ўз тақ-
дири, ўз таржимаи ҳоли бор...

Дарҳақиқат, “Меҳрибонлар”ни кўз-
дан кечираётиб, сўзга ва мақтовга хасис 
машҳур адибларнинг Алп Жамол ҳақидаги 
самимий дил сўзларини ўқиб, биз номини-
гина эшитган драматургнинг мунаввар сий-
моси беихтиёр кўз олдимизга келаверади. 
Халқона ибора билан айтганда, бир хуржун 
китобу асарлари (ҳозир кўрмаяпсизми, пи-
ёзнинг пўстлоғидай келадиган китобча-
сини кўтариб, уюшмага аъзоликка даъво 
қилиб юрганлар камми) билан шуҳрат қо-
зонган зот замонлар келиб, аввало, қобил, 
садоқатли фарзандларининг жонкуярлик-
лари, қолаверса, давлатимизнинг қўл-
лаб-қувватлаши туфайли бетакрор ижоди 
кенг миқёсда тарғиб этилишини  билгани-
да эди... Хайриятки, эл бор экан, улус бор 
экан, Алп Жамол номи яна нафақат ўз она 
юртида, балки хорижий элларда ҳам маъ-
луму машҳур бўлмоқда. 

Асрларни қаритаётган асарлари боқий 
бўлаверсин!

Норқобил ЖАЛИЛ,
Ўзбекистон Ёзувчилар уюшмаси аъзоси


